
ఎడిటర్​: చెరుకు ఉపేందర్​ మంగళవారం 18.06.2024

భారత్‌ ఈవీఎంలను 
హ్యాక్‌ చేయడం 
అసలు సాధ్యం కాదు
   ఈవీఎంల పై ఎలాన్‌ మస్క్‌కి  
    ట్రైనింగ్‌ ఇస్త ాం 
   కేంద్ర మాజీ మంత్రి రాజీవ్‌ చంద్రశేఖర్‌ 
న్యూ డిల్లీ జూన్‌ 17 
అమెరికా అధ్యక్ష ఎన్నికల్లో  ఎలక్ట్రా నిక్‌ 
ఓటింగ్‌ మెషిన్ల   వినియోగంపై బిలియనీర్‌, 
వ్యాపారవేత్త  ఎలాన్‌ మస్క్‌  చేసిన 
వ్యాఖ్యలపై కేంద్ర మాజీ మంత్రి రాజీవ్‌ 
చంద్రశేఖర్‌  స్పందించారు. ఈ క్రమంలో 
మస్క్‌ ఆలోచన విధానం అమెరికా సహా 
ఇతర ప్రాంతాల్లో  అమలు చేయవచ్చు. కానీ 
భారతదేశంలో ఈవీఎంలను మాత్రం హ్యాక్‌ 
చేయడం అసలు సాధ్యం కాదన్నారు.
అమెరికాలో ఇంటర్నెట్‌ ఆధారంగా ఓటింగ్‌ 
మిషన్లు ) పనిచేస్తా యని, ఇండియాలో 
మాత్రం వీటిని బ్లూ టూత్‌, వైఫై, ఇంటర్నెట్‌ 
వంటి ఏ మార్గా ల ద్వారా కనెక్ట్‌ చేయడం 
సాధ్యం కాదని స్పష్టం  చేశారు. ఆ క్రమంలో 
ఈవీఎంలను రీప్రోగ్రామ్‌ చేయడం సాధ్యం 
కాదని వెల్లడిరచారు. ఈ విషయంలో 
అవసరమైతే ఎలాన్‌ మస్క్‌కి ట్రైనింగ్‌ కూడా 
ఇస్తా మని, వీటిని విూ దేశంలో కూడా 
తయారు చేయవచ్చని చంద్రశేఖర్‌ తన 
పోస్ట్‌లో పేర్కొన్నారు.

తెలంగాణకు చట్ట బద్ధ మైన  

వాటా దక్కాల్సిందే
ఇరిగేషన్‌ మినిస్టర్‌ ఉత్తమ్‌ కుమార్‌ రెడ్డి
హైదరాబాద్‌, ప్రభాత సూర్యుడు:
కృష్ణా  జలాల్లో  తెలంగాణకు చట్ట -
బద్ధమైన వాటా దక్కాల్సిందేనని 
ఇరిగేషన్‌ మినిస్టర్‌ ఉత్తమ్‌ కుమార్‌ 
రెడ్డి స్పష్టంచేశారు.కృష్ణా  జలాల్లో  
తెలంగాణకు న్యాయమైన వాటాకు 
అన్ని చర్యలు తీసుకోవాలన్నారు.

సుప్రీంకోర్టు , ట్రిబ్యునల్‌ ముందు 
బలమైన వాదనలు వినిపించాలని, 
ట్రిబ్యునల్‌ తీర్పు వచ్చేవరకు సగం 
వాటా కోసం ప్రయత్నించాలని అధి-
కారులకు వెల్లడిరచారు.శ్రీశైలం, 
సాగర్‌ కాంపోనెంట్లను కృష్ణా  
బోర్డు కు అప్పగించేది లేదన్నారు.

వయనాడ్ ఎంపీ సీటును 
వదులుకున్న రాహుల్ గాంధీ
స్టేట్ బ్యూరో - ప్రభాత సూర్యుడు 
కాంగ్రెస్ అగ్రనేత రాహుల్ గాంధీ కేరళలోని వయనాడ్ ఎంపీ 
సీటును వదులుకున్నారు. ఇటీవల ఎన్నికల్లో  రాహుల్ 
యూపీలోని రాయ్ బరేలితో పాటు వయనాడ్ నుంచి భారీ 
మెజారిటీతో ఎంపీగా గెలిచారు. తాజాగా రాయ్ బరేలి 
నుంచి ప్రాతినిధ్యం వహిస్తా నని రాహుల్.. ఖర్గేతో చెప్పారు. 
దీంతో ఉపఎన్నికల్లో  వయనాడ్ నుంచి పోటీ చేయాలని 
ప్రియాంకాగాంధీ నిర్ణయం తీసుకున్నారు.

కోల్‌ కతా జూన్‌ 17, ప్రభాత సూర్యుడు 

పశ్చిమ బెంగాల్‌ లోని రంగపాణి స్టేషన్‌ సవిూపంలో 
ఈరోజు ఉదయం ఘోర రైలు ప్రమాదం 
చోటుచేసుకుంది. ఆగి ఉన్న కాంచనజంగా ఎక్స్‌ప్రెస్‌ 
రైలును వెనుక నుంచి వేగంగా వచ్చిన గూడ్స్‌ రైలు 
ఢీకొట్టింది . దీంతో కాంచనజంగా ఎక్స్‌ప్రెస్‌ రైలు 
వెనుక మూడు బోగీలు తీవ్రంగా దెబ్బతిన్నాయి. ఈ 
ప్రమాదంలో ఇప్పటి వరకు 15 మంది ప్రయాణికులు 
మృతి చెందగా, 60 మంది గాయపడ్డా రు. ప్రమాదం 
జరిగిన వెంటనే రెస్క్యూ టీమ్‌లు, స్థా నికులు 
ఘటనాస్థలికి చేరుకుని సహాయక చర్యలు 
చేపడుతున్నాయి. ఈ ఘటనపై రాష్ట్ర పతి ద్రౌపది 
ముర్ము, ప్రధాని మోదీ విచారం వ్యక్తం చేశారు. మృతుల 
కుటుంబాలకు ప్రగాఢ సానుభూతి తెలిపారు. ఎక్స్‌ప్రెస్‌, 
గూడ్సు రైలు ఢీకొన్న ఘటనలో మృతులకు 
ఎక్స్‌గ్రేషియాను పెంచారు. కేంద్ర రైల్వే శాఖ మంత్రి 
అశ్విని వైష్ణ వ్‌ హుటాహుటిన డార్జిలింగ్‌ చేరుకున్నారు. 
ప్రమాద ఘటనపై తీవ్ర విచారం వ్యక్తం చేసిన ప్రధాని  
మోదీ మృతుల కుటుంబాలకు రూ.2 లక్షల 
ఎక్స్‌గ్రేషియా, క్షతగాత్రులకు రూ.50 వేలు చొప్పున 
ప్రకటించారు. ఎక్స్‌గ్రేషియా పెంపును అశ్విని వైష్ణ వ్‌ 
సామాజిక మాధ్యమం ‘ఎక్స్‌’లో ప్రకటించారు. మృతుల 
కుటుంబాలకు రూ.10 లక్షలు, తీవ్రంగా గాయపడిన 
వారికి రూ.2.5 లక్షలు, స్వలంగా గాయపడిన 
బాధితులకు రూ.50,000 ఎక్స్‌గ్రేషియా కంపెన్సేషన్‌ 
ఇవ్వనున్నట్టు  ప్రకటించారు.

ఘోర రైలు 
ప్రమాదం 
పశ్చిమబెంగాల్‌లో

15 మంది ప్రయాణికులు మృతి, 60 మంది గాయాలు  
రాష్ట్ర పతి ద్రౌపది ముర్ము ప్రధాని మోదీ తీవ్ర దిగ్బ్రాంతి 
మృతుల కుటుంబాలకు రూ.10 లక్షలు  

నిధుల దారులన్నీ 

రుణమాఫీ వైఫై
రైతు కార్పొరేషన్‌ ఏర్పాటుచేసి  
రుణాలు బదలాయించడం ఓ దారి
ప్రభుత్వ భూముల తనఖా,  
వేలం ద్వారా రుణమాఫీ ఇంకో దారి 
అదీ కుదరకుంటే బిల్లు లు ఆపి..
ఆ నిధులతో మాఫీకి సీఎం రెడీ?
రైతు భరోసా'పై 
శాసనసభలో చర్చించాకే నిర్ణయం

హైదరాబాద్‌ - ప్రభాత సూర్యుడు
ఎట్టి పరిస్థితుల్లో నూ ఆగస్టు  15 నాటికి రుణమాఫీ 
చేసేందుకు సర్కారు సిద్ధమైంది. ప్రకటించి -
నట్టు గానే ఆలోగా మాఫీ చేసి తీరుతామని 
సీఎం రేవంత్‌ రెడ్డి పార్టీ నేతలతో పేర్కొన్నట్లు  
సమాచారం. ఇందుకు అవసరమైన నిధుల సమీ-
కరణకు ప్రభుత్వం ముందు మూడు మార్గా లు కని-
పిస్తున్నాయి. ఒకటి.. రైతు కార్పొరేషన్‌ ఏర్పాటు 
చేసి రుణాలను బదలాయించడం. రెండు.. 
ఎఫ్‌ఆర్‌బీఎం నిబంధనలకు లోబడి ఏడాదికి 
రూ.58 వేల కోట్ల రుణం తీసుకునే వెసులుబాటు 
ఉన్న నేపథ్యంలో మిగిలిన 9 నెలల కాలానికి 

సంబంధించి రావాల్సిన రుణమొత్తం రూ.48 
వేల కోట్లలో.. జూలై, ఆగస్టు  నెలల్లో  సాధ్యమై-
నంత ఎక్కువ తీసుకునే ఆలోచన. ఎఫ్‌ఆర్‌ఎంబీ 
రుణాలను ఫలానాదానికే ఉపయోగించాలనే షర-
తులేవీ ఉండవు. ప్రభుత్వ అవసరాలకు ఉపయో-
గించుకోవచ్చు. ఈ నేపథ్యంలో.. జూలై, ఆగస్టు  
నెలల్లో  ప్రత్యేక అవసరాలు ఉన్నాయని వివరించి 
తీసుకునే అవకాశాన్నీ ప్రభుత్వం పరిశీలిస్తోంది. 
అందుకు రిజర్వు బ్యాంకు అంగీకరిస్తుందనే ఆశా-
భావంతో ఉంది. గతంలో కూడా నిర్ణీత సమయం 
కంటే ముందే ఇలా అధికంగా నిధులు తీసుకున్న 
సందర్భాలున్నాయి.

హైదరాబాద్‌, జూన్‌ 17,  
ప్రభాత సూర్యుడు:

భారత రాష్ట్ర సమితి ఉనికి సమస్యల్లో  
పడిరది. అసెంబ్లీ ఎన్నికల వరకూ 
బలంగా ఉన్న పార్టీ తర్వాత ఒక్క 
సారిగా  వెనుకబడిపోయింది. అసెంబ్లీ 
ఎన్నికల్లో  పరాజయం పాలు కావడం.. 
తర్వాత ఐదు నెలలకే వచ్చిన లోక్‌ సభ 
ఎన్నికల్లో  మెజార్టీ స్థానా ల్లో  డిపాజిట్లు  
గల్లంతు కావడం  భారత రాష్ట్ర సమితి 
నేతల్ని ఒక్క సారిగా  నిరాశకు గురి 
చేసింది. పార్టీ భవిష్యత్‌ పై నేతల్లో  
ఆందోళన వ్యక్తమవుతోంది. ఎమ్మె-
ల్యేలు అంతా  పక్క చూపులు చూ -
స్తున్నారన్న ప్రచారం జరుగుతోంది. 
ఇలాంటి సమయంలో పార్టని కాపా -
డుకునేందుకు కేసీఆర్‌ ఫామ్‌ హౌస్‌లో 
మేథోమథనం జరుపుతున్నారు. తాను 
గౌరవాధ్యక్షుడిగా ఉండి... ఇతరులకు 

బాధ్యతలివ్వాలని ఆలోచిస్తున్నారని 
ఈ మేరకు పార్టీ కీలక నేతలతో ఆయన 
సంప్రదింపులు పూర్తి చేశారని చెబుతు -
న్నారు. భారత రాష్ట్ర సమితి అధ్యక్షుడి-
గా హరీష్‌ రావును నియమించాలని 
కేసీఆర్‌ అనుకుంటున్నారని బీఆర్‌ఎస్‌ 
వర్గా లు చెబుతున్నాయి. బీఆర్‌ఎస్‌ గౌర-
వాధ్యక్షుడిగా తాను ఉండి నడిపిస్తానని 
ప్రత్యక్షంగా పార్టీ ఫేస్‌గా హరీష్‌ రావు 
ఉండాలని కేసీఆర్‌ అనుకుంటున్నా-
రు. ఈ మేరకు మాజీ సీఎం తనకు 
అత్యంత సన్నిహితులు, సీనియర్లతో 
సమాలోచనలు జరుపుతున్నట్టు  తెలు -
స్తోంది. తెలంగాణ ఉద్యమంతోపాటు 
ప్రభుత్వంలో కూడా కీలక బాధ్యతలు 
నిర్వర్తించిన హరీశ్‌ రావ్ కు బీఆర్‌ఎ-
స్‌లో ‘మాస్‌ పల్స్‌’ తెలిసిన నాయకుడి-
గా పేరుంది. కేటీఆర్‌ కాకుండా హరీషే 
ఎందుకు అన్న ప్రశ్న కూడా వస్తుంది. 

బీఆర్‌ఎస్‌ అధ్యక్షుడిగా హరీష్‌ రావ్.. 
ఆర్ ఎస్ ప్రవీణ్ కుమార్..?

ఇటలీ - ప్రభాత సూర్యుడు :భారత్‌-కెనడా సంబంధాలు నామమాత్రంగా ఉన్న సమయంలో ఇరు దేశాల 
ప్రధానులు కలుసుకోవడం ప్రాధాన్యం సంతరించుకుంది. ఈ మేరకు జీ-7 దేశాల సదస్సు సందర్భంగా 
ఇటలీలో వీరిద్దరూ భేటీ అయ్యారు. భేటీ అనంతరం కెనడా ప్రధాని జస్టిన్‌ జస్టిన్‌ ట్రూడో మాట్లా డుతూ.. 
ముఖ్యమైన అంశాలపై భారత్‌తో కలిసి పనిచేసేందుకు తాము కట్టు బడి ఉన్నామని చెప్పారు. ఇరు 
దేశాలు కలిసి పని చేయాల్సిన సున్నితమైన అంశాల జోలికి తాను వెళ్లడం లేదని తెలిపారు.

కీలక విషయాల్లో  భారత్‌తో 
కలిసి పనిచేస్త ాం: ట్రూడో 

హైదరాబాద్ - ప్రభాత సూర్యుడు 
తెలంగాణలో కాంగ్రెస్ ప్రభుత్వం ఎన్నికల్లో  ఇచ్చిన 
రూ.2 లక్షల పంట రుణాల మాఫీపై కసరత్తు 
చేస్తోంది. పంద్రాగస్టులో పు రుణమాఫీ అమలుకు 
విధివిధానాలు ఖరారు చేయడంలో నిమగ్నమైంది. 
అయితే పాస్‌బుక్‌లు, రేషన్‌ కార్డు లను ప్రామాణికంగా 
తీసుకుని అవి ఉన్న వారికే రుణమాఫీ అమలు చేసేలా 
తాజాగా ఓ ప్రతిపాదనను అధికారులు ప్రభుత్వానికి 
సూచించినట్లు  సమాచారం. ఎంపీలు, ఎమ్మెల్యేలు, 
ఎమ్మెల్సీలు, ఆదాయపన్ను చెల్లించే వారు, ఉద్యోగుల -
ను దీని నుంచి మినహాయించాలని మంత్రిమండలి 

సమావేశ ఎజెండాలో ప్రతిపాదించినట్లు  తెలిసింది. 
పంట రుణాల మాఫీపై ఈ వారంలో సమావేశం ని-
ర్వహించాలని ప్రభుత్వం భావిస్తోంది. దీనికి సంబం-
ధించిన పూర్తి సమాచారం ఇవ్వాలని ఆదేశించడంతో 
వ్యవసాయాధికారులు రూ.2 లక్షల వరకు రుణాలు 
తీసుకున్న వారి జాబితాను బ్యాంకుల నుంచి తెప్పిస్తు -
న్నారు. మరో రెండు, మూడు రోజుల్లో  ఈ జాబితా అధి -
కారులకు చేరనుంది. ఈలోపు రుణమాఫీని ఎవరెవరి-
కి అమలు చేయాలనే దానిపై వ్యవసాయశాఖ వివిధ 
ప్రామాణికాల ప్రాతిపదికన విస్తృతస్థా యిలో అధ్యయ -
నం చేస్తోందని ప్రభుత్వ వర్గా లు వెల్లడించాయి.

పాస్ బుక్కులు, రేషన్ కార్డు లు ఉన్న వారికే రుణమాఫీ !! 

మెదటిపేజీ తరువాయి..ఒకవేళ అనుకున్న సమయంలో 
అనుకున్న మొత్తానికి అనుమతులు రాకుంటే.. మూడో పద్ధ -
తిని అనుసరించాలని సర్కారు భావిస్తోంది. అదేంటంటే.. 
ప్రభుత్వ భూములను తనఖా పెట్టి నిధులు సేకరించడం, 
లేదా ప్రభుత్వ భూములు వేలం వేసి అవసరమైన నిధులు 
సమీకరణ చేయడం. అయితే.. ఇది సమయంతో కూడు-
కున్న పని. రుణమాఫీకి తుదిగడువు ఇంకా రెండు నెలలే 
ఉన్నందున ఈ ప్రక్రియ ఎంతవరకూ ఆచరణ సాధ్యమ -
నే అంశంపై ప్రభుత్వం కసరత్తు చేస్తున్నట్లు  తెలిసింది. 
ఒకవేళ ఈ మూడు పద్ధతుల్లో నూ నిధుల సేకరణ చే-
యలేకపోతే.. జూలై నెలలో ప్రభుత్వానికి వచ్చే పన్నుల 
ఆదాయంలో అత్యవసర ఖర్చులు పోను మిగతా మొత్తా -
న్ని రుణమాఫీకి మళ్లించాలనే ఆలోచన కూడా చేస్తోంది. 
దాంతోపాటు ప్రభుత్వం సొంత వనరుల ద్వారా సమీక-
రించుకున్న నిధులను, ఎఫ్‌ఆర్‌బీఎం పరిధిలో కనీసం 
రూ.10 వేల కోట్ల రుణాన్ని సేకరించి ఆ మొత్తాన్ని, అన్ని 
బిల్లు ల చెల్లింపులనూ ఆపేయడం ద్వారా మిగిలే నిధులను.. 
అన్నింటినీ కలిపి రుణమాఫీ చేసే ఆలోచనలో ప్రభుత్వం 
ఉంది. కాగా, జూలై నుంచి వేయాల్సిన రైతు భరోసాపై 
అసెంబ్లీలో చర్చ పెట్టా లని ప్రభుత్వం భావిస్తోంది. బీఆర్‌ఎ -
స్‌ ప్రభుత్వం రైతు బంధు కింద 2018-19నుంచి మొన్నటి 

వరకు రూ.80,450కోట్లు  ఖర్చు చేయగా.. అందులో 
సాగులో లేని భూములు, గుట్టలకు రూ.25600 కోట్లు  
వేసినట్లు  ప్రభుత్వ లెక్కలు చెబుతున్నాయి. అలాంటి 
భూములకు, పెద్ద రైతులకు రైతు భరోసా ఇవ్వాలా వద్దా  
అనే అంశంపై.. శాసన సభలో చర్చించిన తరువాతే 

తుది నిర్ణయం తీసుకోనున్నట్లు  సమాచారం. ఈ ప్రక్రియ 
ఆగస్టు  దాకా కొనసాగే అవకాశం ఉందని అంచనా.
రుణ మాఫీ ఇలా..
తొలుత ఆగస్టు  మొదటివారంలో.. రూ.లక్షలోపు రుణాలను 
మాఫీ చేయాలని సర్కారు భావిస్తోంది. ఆ తరువాత రూ.

లక్షన్నర, ఆగస్టు  నాటికి రూ.2 లక్షల రుణాలను పూర్తిగా 
మాఫీ చేయాలని యోచిస్తోంది. గతంలో బీఆర్‌ఎస్‌ సర్కారు 
ఈ పథకాన్ని అమలు చేసినా.. లక్షలోపు రుణాల మాఫీకే 
పరిమితమైంది. అది కూడా దశలవారీగా మాఫీ చేసింది. 
దాంతో బీఆర్‌ఎస్‌ సర్కారుపై ఒకేసారి ఆర్థిక భారం 
పడలేదు. కానీ.. కాంగ్రెస్‌ ప్రభుత్వం మాత్రం ఒకేసారి 
రూ.2 లక్షలలోపు పంట రుణాలను మాఫీ చేస్తామని ప్రక-
టించింది. ఇందుకోసం రూ.35 వేలకోట్లకు పైగా నిధులు 
అవసరమవుతాయని అంచనా వేశారు. రుణమాఫీ కోసం 
అందుబాటులో ఉన్న నిధులన్నీ వాడేస్తే.. ఆ తర్వాత 
ప్రభుత్వ అవసరాలకు అప్పులు చేయాల్సి ఉంటుంది. 
ఆ సమయంలో పెద్ద ఎత్తున భూముల అమ్మకం, ఎకస్ైజ్‌, 
రిజిస్ట్రేషన్లు , పన్నులు, ఎకస్ైజ్‌ సుంకాలు, గనుల సీనరేజీ 
చార్జీలు, రవాణా పన్నుల్లో  లీకేజీలను అరికట్టే చర్యలు 
తీసుకుంటూ.. అదనపు ఆదాయం సాధించే అవకాశం 
ఉంది. ఇందులో ప్రధానంగా భూముల విలువలను 
పెంచడంపై సర్కారు దృష్టి పెట్టింది. ప్రభుత్వ భూములు, 
'దిల్‌' ఆధీనంలోని భూములు తనఖా పెట్టడం ద్వారా 
రూ.20-25 వేల కోట్ల దాకా సేకరించొచ్చని తెలిసింది. 
ఇక భూముల విలువ పెంపు ద్వారా అదనంగా ఏడాదికి 
రూ.5000 కోట్ల వరకు రాబడి పెరగవచ్చని భావిస్తున్నారు.

నిధుల దారులన్నీ రుణమాఫీ వైఫై

బీఆర్‌ఎస్‌ అధ్యక్షుడిగా హరీష్‌ రావ్.. 

ఆర్ ఎస్ ప్రవీణ్ కుమార్..?
మెదటిపేజీ తరువాయి..
అయితే  కేటీఆర్‌ కన్నా  హరీష్‌ రావే ప్రస్తుతం మంచి  చాయిస్‌ 
అనుకుంటున్నారు. గతంలో హరీష్‌ రావును నిర్లక్ష్యం చేశా -
రన్న ప్రచారం జరిగింది. అందుకే తరచూ ఆయన పార్టీ 
మారబోతున్నారన్న పుకార్లు  వస్తున్నాయి. అయితే హరష్‌ 
రావు మాత్రం ఎప్పుడూ అలాంటి పుకార్లకు బలం ఇచ్చేలా 
వ్యవహరించలేదు. కేసీఆర్‌ చెప్పింది చేస్తూ వెళ్లా రు. పార్టీ వ్య-
వహారాల్లో  కేటీఆర్‌ చాలా కీలకంగా వ్యవహరిస్తున్నప్పటికీ  
ఆయన కన్నా.. ప్రస్తుత పరిస్థితుల్ని హరీష్‌ రావే చక్కదిద్దగ-
లరని కేసీఆర్‌ గట్టి నమ్మకంగా ఉన్నారని  చెబుతున్నారు. 
ఒక వేళ హరీష్‌ రావును అధ్యక్షుడిగా చేయలేకపోతే కేసీఆర్‌ 
మరో ఆలోచన చేస్తున్నారు. అదే దళిత అధ్యక్షుడు. తెలంగాణ 
ఉద్యమ సమయంలో దళితుణ్ని ముఖ్యమంత్రి చేస్తానని 
కేసీఆర్‌ హావిూ ఇచ్చారు.  ఆ మాటను నిలబెట్టు కోలేదు. దీనిపై 
ఇప్పటికీ ఇతర పార్టీల నేతలు విమర్శలు చేస్తూంటారు. ఈ 
కారణంగా బీఆర్‌ఎస్‌కు దళిత ఓటు బ్యాంక్‌ పెద్దగా లేదన్న  
అభిప్రాయం ఉంది. ఈ మైనస్‌ను  చెరుపుకోవడంతో  పాటు 
దళిత ఓటు బ్యాంక్‌ను  సాధించేందుకు  ప్రవీణ్‌ కుమార్‌నే 
అధ్యక్ష స్థా నంలో కూర్చోబెడితే ‘ఉభయ తారకం’గా ఉంటుం -
దన్న కోణంలోనూ కేసీఆర్‌ సవిూకరణాలు లెక్కపై చర్చలు 
జరుగుతున్నాయంటున్నారు.  ఇలా ముందుకెళితే గతంలో 
ఉన్న మచ్చను పోగొట్టు కోవచ్చు, ఎస్సీ, ఎస్టీ, బీసీ, మైనారిటీ 
వర్గా లను మళ్లీ దగ్గర చేసుకోవచ్చనే వ్యూహంతో కేసీఆర్‌ 
ఉన్నారు. ప్రవీణ్‌ కుమార్‌ కు దళిత వర్గా ల్లో  ఆదరణ ఉంది. 
స్వేరో పేరుతో ఆయన ఓ దళిత యువత తో కూడిన సైన్యాన్ని 
కూడా నడిపిస్తున్నారు.   హరీష్‌ రావు లేకపోతే ప్రవీణ్‌ కుమా-
ర్‌లను  అధ్యక్ష స్థా నంలో కూర్చోబెట్టి తాను గౌరవ అధ్యక్షు -
డిగా రాజకీయాలను నడిపే అవకాశాలపై ఇప్పుడు తీవ్ర 
స్థా యిలో చర్చిస్తున్నట్లు  తెలంగాణ భవన్‌ వర్గా లు గట్టిగా 
చెబుతున్నాయి. బీఆర్‌ఎస్‌ అసెంబ్లీ ఎన్నికలకు ముందు 
బలంగా ఉండేది. ఆ బలం అధికారంలో ఉండటం  వల్ల 

వచ్చి చేరిన నేతల వల్ల వచ్చింది. బీఆర్‌ఎస్‌ అసలుబలం.. 
తెలంగాణ ఉద్యమం.. తెలంగాణ సెంటిమెంట్‌. కానీ రాజ-
కీయంగా బలపడే ప్రయత్నంలో కేసీఆర్‌ ఇలాంటి ఉద్యమ-
కారుల్ని చాలా మందిని దూరం చేసుకున్నారు. హరీష్‌ రావు 
లేదా ప్రవీణ్‌ కుమార్‌లకు బాధ్యతలు ఇస్తే వారిలో చాలా 
మంది  వెనక్కి తిరిగి వచ్చే అవకాశాలు ఉన్నాయని  భావిస్తు -
న్నారు. అయితే తెలంగాణ సెంటిమెంట్‌ పూర్తిగా తగ్గిపోయిన 
సమయంలో ఉద్యమ నేతలు ఎందుకు వెనక్కి వస్తారని.. ఏ  
పార్టీలో కంఫర్ట్‌ గా ఉంటే అక్కడే ఉంటారని.. రాజకీయ 
భవిష్యత్‌ ఉందనిపిస్తేనే ఎవరైనా వస్తారని.. అలాంటి 
అవకాశం ఉందని ఆశలు కల్పించాల్సి ఉందన్న అభిప్రా-
యం రాజకీయ వర్గా ల నుంచి వ్యక్తమవుతున్నాయి. అయితే 
కేసీఆర్‌ పార్టీ అధ్యక్ష పదవి నుంచి తప్పుకుని హరీష్‌ రావు 
లేదా ప్రవీణ్‌ కుమార్‌లకు ఇస్తారంటే... కేసీఆర్‌ మార్క్‌ రాజ -
కీయాలను దగ్గరగా చూసిన వారు నమ్మడం లేదు. గతంలో 
ఎదురు దెబ్బలు తగిలినప్పుడల్లా  కేసీఆర్‌ తాను రాజీనామా 
చేస్తానని ప్రకటించేవారు.  ఆయనే ఉండాలని పార్టీ క్యాడర్‌ 

ఉద్యమం చేసేది. చివరికి క్యాడర్‌ కోరిక మేరకు తానే అధ్యక్షు -
డిగా ఉంటున్నానని ఆయన ప్రకటించేవారు. ఈ సారి కూడా 
అలాంటిదేదో జరుగుతోందని కొంత మంది నమ్ముతున్నారు. 
ఆయన వైదొలగాలంటే  ఇంత చర్చ పెట్టేవారు కాదని చెబు -
తున్నారు. ప్రస్తుతం వివిధ రంగాలకు చెందిన ప్రముఖులు, 
మేధావులు, ఉద్యమ సహచరులతోపాటు పార్టీకి చెందిన 
ఎమ్మెల్యేలు, ఎంపీలు, ఎమ్మెల్సీలు, మాజీలు, ఇతర ప్రజా ప్ర -
తినిధులతో లోతైన చర్చలు కొనసాగిస్తున్నారు. తన ఆలోచన 
బయటకు తెలియాలని.. తననే కొనసాగాలని పార్టీ క్యాడర్‌ 
నుంచి ఒత్తిడి రావాలన్న వ్యూహంతోనే కేసీఆర్‌ ఇలా చేస్తున్నా -
రని .. తాను చర్చిస్తున్న వారి ద్వారా బయటకు తెలియాలనే 
వ్యూహమని అనుమానాలు కూడా ఉన్నాయి. త్వరలోనే పార్టీ 
విస్తృతస్థా యి సమావేశాన్ని ఏర్పాటు చేయాలని కేసీఆర్‌ భా-
విస్తున్నారు.  ఆ సమావేశంలో పార్టీ పూర్వ వైభవం కోసం 
తాను తీసుకోబోతున్న చర్యలేమిటో వివరించే అవకాశం 
ఉంది. అందులోనే కేసీఆర్‌ వైదొలుగుతారా లేకపోతే.. 
ఆయనే కొనసుగుతారా అన్నదానిపై స్పష్టత వస్తుంది. 

మరో ప్రాణం తీసిన 

ఆన్‌లైన్ బెట్ట ింగ్ 
మెదక్ - ప్రభాత సూర్యుడు రామాయం-
పేట మండలం ప్రగతి ధర్మారంలో 
ధాన్యం అమ్మిన డబ్బు రూ.లక్షన్నరను 
భాను ప్రకాష్(24) అనే యువకుడు 
ఆన్‌లైన్ బెట్టింగ్లో  పెట్టి నష్టపోయాడు. 
దీంతో మనస్థా పానికి గురై నాలుగు 
రోజుల కింద పురుగుల మందు 
తాగి ఆత్మహత్యాయత్నం చేశాడు.  
ఆసుపత్రిలో చికిత్స పొందుతూ భాను 
ప్రకాష్ మృతిచెందాడు.

అడుసు తొక్కనేల.. కాలు కడగనేల అన్నది సామెత. 
కానీ జగన్ హయాంలో కొందరు అధికారులు 
అడుసు తొక్కడం కాదు.. అందులోనే నిలువునా 
కూరుకుపోయారు. ఇప్పుడు వారికి కాళ్లు , ఒళ్లు  
కడుక్కున్నా కసువు వదిలే పరిస్థితి కనిపించడం 
లేదు. జగన్ హయాంలో అలా నిలువెల్లా  అవినీతి, 
అక్రమాల మరకలు అంటించుకున్న సీనియర్ 
అధికారుల్లో  ఐఎఎస్ శ్రీలక్ష్మి ఒకరు.                	
			   		
పొలిటికల్ బ్యూరో - ప్రభాత సూర్యుడు :ఆమె కనుక నిబంధనల 
మేరకు పని చేసి ఉంటే చాలా ఉన్నత స్థానా నికి ఎదిగి ఉండే 
వారు. అయితే ఆమె అవినీతి పంచన చేరి అడ్డగోలుగా ఏలిన వారి 
అక్రమాలకు అండదండలు అందించడానికే మొగ్గు  చూపారు.   
శ్రీలక్ష్మి ఉమ్మడి ఆంధ్రప్రదేశ్ లో కూడా అప్పటి ముఖ్యమంత్రి 
వైఎస్ జగన్ హయాంలో అవకతవకలకు పాల్పడిన ఆరోపణ-
లపై విచారణను ఎదుర్కొని జైలుకు కూడా వెళ్లి వచ్చారు. సరే 
అది పక్కన పెడితే.. ఆ తరువాత కూడా ఆమె తన వైఖరి మార్చు-
కోలేదు. ఆంధ్రప్రదేశ్ లో జగన్ ప్రభుత్వం కొలువుదీరిన క్షణం 
నుంచీ అంటే 2019 ఎన్నికల తరువాత నుంచీ తెలంగాణ 
క్యాడర్ నుంచి ఏపీకి వచ్చేందుకు చేయని ప్రయత్నం లేదు. 
అప్పటికి వైసీపీలో నంబర్ 2గా ఓ వెలుగు వెలుగుతున్న జగన్ 
అక్రమ కేసుల్లో  ఏ2 అయిన విజయసాయి రెడ్డి చుట్టూ  ప్రదక్షి-
ణలు చేసి మరీ తెలంగాణ నుంచి ఏపీకి వచ్చేందుకు ప్రయ-

త్నాలు చేశారు.  సరే ఆ ప్రయత్నాలు ఫలించి ఆమె తెలంగాణ 
నుంచి ఏపీకి మారారు. ఇక ఆమె ఏపీకి వచ్చిన తరువాత జగన్ 
అడ్డదిడ్డ, అవకతవక నిర్ణయాలన్నిటికీ వత్తాసుగా నిలిచారు. 
మునిసిపల్ శాఖ ప్రిన్నిపల్ సెక్రటరీ హోదాలో   నిబంధన-
లను తుంగలో తొక్కి జగన్ ఏం చేయమంటే అది చేశారు. 
ఇప్పుడు జగన్ అధికారం పోయింది. మరి శ్రీలక్ష్మి ఏం చే-
స్తున్నారు. ప్లేటు ఫియాయించి ఇప్పుడు అధికారంలో ఉన్న 
చంద్రబాబు, మునిసిపల్ మంత్రి నారాయణ ప్రాపకం కోసం 
పాకులాడుతున్నారు. అయితే శ్రీలక్ష్మి పప్పులు వారి వద్ద ఉడుకు -
తున్నట్లు  కనిపించడం లేదు. ముఖ్యమంత్రిగా పదవీ బాధ్యతలు 
చేపట్టిన చంద్రబాబును అందరు ఐఏఎస్ అధికారులతో పాటు 
అభినందించేందుకు వెళ్లిన శ్రీలక్ష్మి ఇచ్చిన బొకేను చేతితో  తాక -
డానికి కూడా చంద్రబాబు ఇష్టపడలేదు. దీంతో ఆమె జీవం లేని 
నవ్వుతో తాను తీసుకువచ్చిన బొకేతోనే వెనుదిరగాల్సివచ్చింది. 
అక్కడితో ఆమె ఆగలేదు. మునిసిపల్ మంత్రిగా బాధ్యతలు చేప-
ట్టిన మంత్రి నారాయణ వద్దకు మునిసిపల్ ప్రిన్సిపల్ సెక్రటరీ 
హోదాలో వెళ్లా రు. అయితే ఆమె తీసుకువచ్చిన ఫైలును పరిశీ -
లించడానికి కూడా మంత్రి నారాయణ ఇష్టపడలేదు. ఇప్పటికే 
శ్రీలక్ష్మికి దస్త్రా లేవీ పంపవద్దని స్పష్టమైన ఆదేశాలు సీఎస్ నుంచి 
జారీ అయ్యాయని ప్రభుత్వ వర్గా లలో ఓ టాక్ నడుస్తోంది. మరి 
రానున్న రోజులలో శ్రీలక్ష్మికి స్థా న చలనం తప్పదనీ, జగన్ 
హయాంలో జరిగిన అవకతవకలకు సహకరించినందుకు వి -
చారణను ఎదుర్కోవలసి వచ్చినా ఆశ్చర్యం లేదనీ పరిశీలకులు 
విశ్లేషిస్తున్నారు.

ఐఏఎస్ శ్రీలక్ష్మి కి పరాభవం 
స్వయంకృతమేగా...? 

11 ఇక స్లీపర్‌ 
వందే భారత్‌
చెన్నై, జూన్‌ 17, - ప్రభాత సూర్యుడు:ప్రయాణి -
కులు ఎంతో కాలంగా ఎదురుచూస్తున్న వందే 
భారత్‌ స్లీపర్‌ ట్రైన్స్‌ త్వరలోనే అందుబాటులోకి 
రానున్నాయి. వచ్చే ఆగస్టు  15 నాటికి వందే 
భారత్‌ స్లీపర్‌ ట్రైన్స్‌  ట్రయల్‌ రన్‌ నిర్వహించ-
నున్నట్లు  రైల్వే శాఖ ప్రకటించింది. రాజధాని 
ఎక్స్‌ప్రెస్‌ రైళ్ల కంటే వేగంగా వెళ్లే ఈ రైళ్ల 
ట్రయల్‌ రన్‌ త్వరలోనే చేపడతామని కేంద్ర 
రైల్వే శాఖ మంత్రి అశ్విన్‌ వైష్ణవ్‌ తెలిపారు.
వందే భారత్‌ ఎక్స్‌ప్రెస్‌ స్లీపర్‌ ట్రైన్స్‌ ట్రయల్‌ 
రన్‌ పూర్తి చేసుకుని ఇంకో రెండు నెలల్లో  పట్టా లు 
ఎక్కనున్నాయి. మిగతా రైళ్లతో పోలిస్తే వీటిలో 
మెరుగైన సౌకర్యాలు ఉంటాయని కేంద్ర మంత్రి 
తెలిపారు. ఈ నేపథ్యంలోనే వందే భారత్‌ స్లీపర్‌ 
ట్రైన్ల ట్రయల్‌ రన్‌ పూర్తి చేసే పనులు వేగంగా 
జరుగుతున్నాయి . రెండు నెలల్లో నే మొదటి 
వందే భారత్‌ స్లీపర్‌ ట్రైన్‌ పట్టా లపైకి రానుంది. 
ఈ రైళ్లను బెంగళూరులోని భారత్‌ ఎర్త్‌ 
మూవర్స్‌ లిమిటెడ్‌ సంస్థ తయారు చేస్తోంది.ఈ 
సంస్థ ప్రయాణికులకు మెరుగైన సౌకర్యాలతో 
ట్రైన్‌లను అందిస్తోంది. దాదాపు 200 కి.విూ 
వేగంతో ప్రయాణించేలా ఈ స్లీపర్‌ ట్రైన్‌లను 
రూపొందించినట్లు  తెలుస్తోంది. వందే భారత్‌ 
ఎక్స్‌ప్రెస్‌ స్లీపర్‌ ట్రైన్స్‌ లలో ఏసీ ఫస్ట్‌ క్లా స్‌`1, 
టూ`టైర్‌ ఏసీ 4, త్రీ టైర్‌ ఏసీ 11 కంపార్ట్‌ 
మెంట్‌లతో మొత్తం 16 బోగీలతో ఈ రైళ్లను 
తయారు చేస్తున్నారు. ప్రయాణ సమాయాన్ని 
తగ్గించేందుకు వందే భారత్‌ రైళ్లను అందుబా -
టులోకి తెచ్చింది.ఇప్పటికే సెవిూ హైస్పీడ్‌ వం-
దేభారత్‌ ఎక్స్‌ప్రెస్‌ రైళ్లు  దేశ వ్యాప్తంగా వివిధ 
మార్గా ల మధ్య సర్వీసులను అందిస్తున్నాయి. 
మరిన్ని మెరుగైన సదుపాయలు కల్పించడం-
లో భాగంగా దాదాపు 40 వేల సాధారణ కోచ్‌ 
లను అధునాతన వందే భారత్‌ ఎక్స్‌ప్రెస్‌ తరహా 
కోచ్‌లుగా మారుస్తామని కేంద్రం గతంలోనే  
ప్రకటించింది

శ్రీనగర్‌, జూన్‌ 17, ప్రభాత సూర్యుడు :
లోక్‌సభ ఎన్నికలు పూర్తయ్యాయి. మూడోసారి 
బీజేపీ ప్రభుత్వాన్ని ఏర్పాటు చేసింది. లోక్‌సభ 
ఎన్నికలతో పాటు ఒడిశా, అరుణాచల్‌ ప్రదేశ్‌లో 
అసెంబ్లీ ఎన్నికలు జరిగాయి. ఈ రెండు చోట్లా  
బీజేపీయే గెలిచింది. మరి కొద్ది నెలల్లో  మహారాష్ట్ర, 
హరియాణా, రaరాఖ్ండ్‌తో పాటు జమ్ముకశ్మీర్‌లో 
అసెంబ్లీ ఎన్నికలు జరగనున్నాయి. హైకమాండ్‌ 
ఈ ఎలక్షన్స్‌పై పూర్తి స్థా యిలో ఫోకస్‌ పెట్టింది. 
ఆయా రాష్ట్రా లకు ఎన్నికల ఇన్‌ఛార్జ్‌లను 
నియమించింది. ఈ మేరకు అధికారిక ప్రకటన 
చేసింది. మహారాష్ట్రకు ఎన్నికల ఇన్‌ఛార్జ్‌గా 
భూపీందర్‌ యాదవ్‌ని, కో ఇన్‌ఛార్జ్‌గా అశ్వినీ 
వైష్ణవ్‌ని నియమించింది. హరియాణాలో ఎన్ని-
కల ఇన్‌ఛార్జ్‌గా ధర్మేంద్ర ప్రదాన్‌తో పాటు 
బిప్లవ్‌ కుమార్‌ ఎంపికయ్యారు. రaరాఖ్ండ్‌లో ఎన్ని -
కల ఇన్‌ఛార్జ్‌ పదవిని శివరాజ్‌ సింగ్‌ చౌహాన్‌కి 
అప్పగించింది హైకమాండ్‌. ఆయనతో పాటు 
హిమంత బిశ్వ శర్మకీ ఈ బాధ్యతలు కట్టబెట్టిం-
ది. జమ్ముకశ్మీర్‌కి తెలంగాణ బీజేపీ నేత జి కిషన్‌ 
రెడ్డిని నియమించింది అధిష్ఠా నం. ఇటీవలే కిషన్‌ 
రెడ్డికి కేబినెట్‌లోనూ చోటు కల్పించింది. బొగ్గు  
గనుల శాఖ మంత్రిగా ఆయన ఈ మధ్యే బాధ్య-
తలు తీసుకున్నారు. ఇప్పుడు మరో కీలక బాధ్యత-
నూ అప్పగించింది బీజేపీ కేంద్ర ఎన్నికల కమిటీ. 
జమ్ముకశ్మీర్‌లో ఎన్నికలు నిర్వహించుకోవచ్చని 
ఇటీవలే సుప్రీంకోర్టు  గ్రీన్‌ సిగ్నల్‌ ఇచ్చింది. ఈ 
మేరకు ఎన్నికల సంఘం ఏర్పాట్లు  చేస్తోంది. త్వ-
రలోనే జమ్ముకశ్మీర్‌లో ప్రజాస్వామ్య పద్ధతిలో ప్ర -
భుత్వం ఏర్పాటవుతుందని సీఈసీ రాజీవ్‌ కుమార్‌ 
వెల్లడిరచారు. చివరి సారి అక్కడ 2014లో ఎన్ని -
కలు జరిగాయి. బీజేపీ, పీడీపీ కలిసి ప్రభుత్వం 
ఏర్పాటు చేశాయి. ముఫ్మీ మహమ్మద్‌ సయీద్‌ 
సీఎం బాధ్యతలు తీసుకున్నారు. 2016లో ఆయన 
చనిపోయాక కూతురు మెహబూబా ముఫ్తీ ఆ 

పదవిని చేపట్టా రు. ఆ తరవాత బీజేపీ కూటమి 
నుంచి బయటకు వచ్చింది. ముఫ్తీ సీఎం పదవికి 
రాజీనామా చేశారు. 2019 ఆగస్టు లో జమ్ముక-
శ్మీర్‌కి ప్రత్యేక ప్రతిపత్తి కల్పించే ఆర్టికల్‌ 370ని 
కేంద్రం రద్దు  చేసింది. మహారాష్ట్ర, రaరాఖ్ండ్‌, హరి -
యాణాలో వచ్చే ఏడాది ఎన్నికలు జరగనున్నాయి. 
జమ్ముకశ్మీర్‌లో మాత్రం ఈ సంవత్సరమే ఎన్నిక-
లు జరుగుతాయి. ఇటీవల జరిగిన లోక్‌సభ ఎన్ని -
కల్లో  మహారాష్ట్ర, హరియాణాలో బీజేపీ పట్టు  కో -
ల్పోయింది. మహారాష్ట్రలో కాంగ్రెస్‌ 13 స్థానా లు 
గెలుచుకుంది. బీజేపీ మాత్రం 28 చోట్ల పోటీ చేసి 
కేవలం 9 స్థానాల్లో   గెలుపొందింది. మహావికాస్‌ 
అఘాడియా 48 కి గానూ 30 సీట్‌లు గెలుచుకుం -
ది. అయితే మహారాష్ట్ర అసెంబ్లీ ఎన్నికల్లో  మాత్రం 
ప్రజలు బీజేపీనే గెలిపిస్తారని, మహావికాస్‌ 
అఘాడియా కూటమి ఏ అభివృద్ధి చేయదని బీజేపీ 
నేతలు ప్రచారం చేస్తున్నారు. ఇక హరియాణా వి -
షయానికొస్తే..ఇక్కడ బీజేపీ 10 సీట్లకు గానూ 5 
స్థానా లు సొంతం చేసుకుంది. 2019లో మొత్తం 
క్లీన్‌ స్వీప్‌ చేసినా ఈ సారి మాత్రం వెనకబడిరది. 
హరియాణాలో పట్టు  నిలుపుకోవడంపై కాంగ్రెస్‌ 
చాలా కాన్ఫిడెంట్‌గా ఉంది.

జమ్మూ ఎన్నికల ఇంచార్జీగా 

కిషన్‌ రెడ్డి

దేశవ్యాప్తంగా గవర్నర్ల 
మార్పుకు రంగం సిద్ధం
తెలంగాణకు అశ్వినీ కుమార్‌ చౌబే 

కర్నాటకకు కిరణ్‌ కుమార్‌ రెడ్డి ?
న్యూఢల్లీ జూన్‌ 17, - ప్రభాత సూర్యుడు జాతీయ రాజకీయాల్లో  వేగంగా మార్పులు 
జరుగుతున్నాయి. అన్ని రాష్ట్రా ల గవర్నర్లను మార్చడానికి రంగం సిద్ధమయింది. 
కేంద్రంలోని సంకీర్ణ ప్రభుత్వం రాష్ట్రా ల గవర్నర్ల మార్పులు చేర్పులు చేయబోతోం -
ది. ప్రస్తుతం తెలంగాణకు ఉన్న ఇన్‌ ఛార్జీ గవర్నర్‌ సిపి. రాధాకృష్ణన్‌ పాండిచ్చేరి, 
జారఖ్ండ్‌  గవర్నర్‌ గా కొనసాగుతున్నారు. ఈ నేపథ్యంలో తెలంగాణకు మాజీ 
కేంద్ర మంత్రి అశ్వినీ కుమార్‌ చౌబే గవర్నర్‌ కాబోతున్నట్లు  సమాచారం. ఇదిలా-
వుండగా తెలంగాణలో అధికారంలోకి రావడమే లక్ష్యంగా బిజెపి పావులు కదు -
పుతోందని తెలుస్తోంది. మోడీకి అత్యంత నమ్మకస్తుడైన అశ్వినీ కుమార్‌ చౌబేను 
తెలంగాణ గవర్నర్‌ గా నియమించాలని భావిస్తున్నట్లు  తెలుస్తోంది.ఆంధ్రప్రదేశ్‌, 
తెలంగాణ కలిసివున్నప్పుడు (ఉమ్మడి ఏపి) ముఖ్యమంత్రిగా పనిచేసిన బిజెపి 
నాయకుడు కిరణ్‌ కుమార్‌ రెడ్డిని కర్నాటక రాష్ట్రా నికి గవర్నర్‌ గా నియమించే 
అవకాశాలు కనిపిస్తున్నాయి.

చిన్నారి పై హత్యాచారం 
చాలా దురదృష్ట కరం
 మంత్రులు శ్రీధర్‌ బాబు, సీతక్క
సుల్తా నాబాద్‌, ప్రభాత సూర్యుడు: ఆరేళ్ల చిన్నారిపై లైంగిక దాడి ఆపై హత్య ఘటన 
దురదృష్టకరమని రాష్ట్ర మంత్రులు దుద్దిల్ల శ్రీధర్‌ బాబు, ధనసరి అనసూయ సీ -
తక్కలు స్పష్టం చేశారు. పెద్దపల్లి జిల్లా  సుల్తానాబాద్‌ మండలం కాట్నపల్లిలోని 
రైస్‌ మిల్లు లో ఘటన స్థలాన్ని పరిశీలించారు. అనంతరం మాట్లా డుతూ.. చిన్నా-
రిపై బీహార్‌ కు చెందిన వ్యక్తి లైంగిక దాడికి పాల్పడడంతో పాటు కిరాతకంగా 
హత్య చేయడం సభ్య సమాజం క్షమించదన్నారు.తల్లిదండ్రుల వద్ద నిద్రిస్తున్న 
ఆరేళ్ల చిన్నారిని ఎత్తుకెళ్లి అత్యాచారం జరపడంతో పాటు హత్య చేయడం అతి 
కిరాతకమని అన్నారు. సంఘటన సమాచారం అందగానే పోలీసులు స్పందించి 
గంట వ్యవధిలోని నిందితుడిని అదుపులోకి తీసుకున్నారని, అయితే అప్పటికే 
చిన్నారి మృతి చెందడం చాలా బాధాకరమన్నారు. సంఘటనపై ముఖ్యమంత్రి 
రేవంత్‌ రెడ్డి స్పందించి నిందితుడిని వెంటనే పట్టు కోవడంతో పాటు ఫాస్ట్‌ ట్రాక్‌ 
కోర్టు  ద్వారా విచారణ జరిపేలా ఆదేశించారన్నారు. ఇలాంటి ఘటనలు పున -
రావృతం కాకుండా పోలీసులు చర్యలు చేపట్టా లన్నారు. బాధిత కుటుంబానికి 
ప్రభుత్వం అండగా ఉంటుందన్నారు. ఈ కార్యక్రమంలో పెద్దపల్లి ఎంపీ వంశీకృ-
ష్ణ, రామగుండం శాసనసభ్యులు మక్కాన్‌ సింగ్‌ రాజ్‌ ఠాకూర్‌, పెద్దపల్లి ఎమ్మెల్యే 
విజయ రమణారావు జిల్లా  ఉపాధ్యక్షుడు తోట చంద్రయ్య లతో పాటు పలువురు 
నాయకులు పాల్గొ న్నారు.

హైదరాబాద్‌ ను బేస్‌ చేసుకొని అల్ల ర్లు  
సృష్ట ించడానికి బిజెపి కుట్ర చేస్త ుంది
కాంగ్రెస్‌ పార్టీ ఉపాధ్యక్షురాలు మాజీమంత్రి పుష్పలీల
హైదరాబాద్‌ జూన్‌ 17 (, ప్రభాత సూర్యుడు 
:సెక్యులర్‌  దేశమైన భారత దేశం లో అన్ని 
మతాలకు , వర్గా లకు సమాన హక్కుకున్నా -
యని,కాని జంతు బాలి నిషేధం పేరుతో 
ఒక బ్వర్గం వారు ఎంకోవర్గం వారిపై 
దాడులకు పాల్పడట పట్ల కాంగ్రెస్‌ పార్టీ 
ఉపాధ్యక్షురాలు మాజీమంత్రి పుష్పలీల 
ఆందోళన వ్యక్తం చేసారు.ఎందుకు ప్రత్యక్ష 
నిదర్శనం నిన్న మేమేదాక్‌ లో జరిగిన సం-
ఘతననే నన్నారు.సోమవారం గాంధి భవన్‌ లో విూడియా సమావేశం లో మాట్లా -
డుతూ ఇట్టి దాడులకు బిజెపి పార్టీ అండగానిలిచి హైదరాబాద్‌ ను బేస్‌ చేసుకొని 
అల్లర్లు  సృష్టించడానికి బిజెపి కుట్ర చేస్తుందని ఆరోపించారు.వీరి పట్ల రాష్ట్ర 
ప్రజలు అప్రమత్తంగా ఉండాలని పుస్పలీల హెచ్చరించారు. విద్యుత్‌ కొనుగోళ్ల 
స్కామ్‌ లో నన్ను కూడా అరెస్ట్‌ చేస్తారని కేసీఆర్‌ కు భయం పట్టుకుం దని అన్నారు.
ఫోన్‌ ట్యాపింగ్‌,విద్యుత్‌ అక్రమాలు చేసిన నాయకులను కేసీఆర్‌ విదేశాల లో 
పెట్టి ఇక్కడికి రానియ్యకుండా అడ్డుకుంటు న్నాడని పేర్కొన్నారు.కూతురు కవిత 
కూడా నాకు భయం అవుతుందని జైల్లో  ఏడ్చిందని వాళ్ళ నాయకులే చెప్తున్నారని 
తెలిపారు.నన్ను ప్రధాన మంత్రి ని చెయ్యమని కాళ్ళు మొక్కి మోడీ అధికారంలోకి 
వచ్చిండని ఎద్దేవా చేసారు.దమ్ముంటే ఈవీఎంలు లను తీసేసి ఎన్నికలకు వెళ్ళమ-
ని రాహుల్‌ గాంధీ చెప్పారని,కానీ ఈవీఎం లను నమ్ముకొని గెలిచిండు మోడీకి ఆ 
ధైర్యం లేదన్నారు.ఉక్రెయిన్‌ ప్రధాని ఎలెన్‌ మాస్క్‌ కూడా ఈవీఎంల తో అత్యంత 
ప్రమాదం అని చెప్పిన విషయాన్ని ఈ సందర్బంగా పుష్ప లీల గుర్తు చేసారు.చత్తీస్‌ 
ఘడ్‌ ముఖ్యమంత్రి ఓడిపోవడానికి ఈవీఎం కారణమని చెప్పి మరీ ప్రూవ్‌ కూడా 
చేశాడన్నారు.తెలంగాణలో బిజీపీ, బీఆర్‌ఎస్‌ పార్టీలు కలిసి కాంగ్రెస్‌ ప్రభుత్వాన్ని 
ఇబ్బంది పెట్టా లని చూస్తున్నారన్నారు.తెలంగాణ లో ముఖ్యమంత్రి రేవంత్‌ రెడ్డి 
ఆధ్వర్యంలో ప్రజా పాలన కొనసాగుతుందని,రాష్ట్ర అభివృద్ధి కొరకు పాటుపడు -
తున్న కాంగ్రెస్‌ ప్రభుత్వానికి  ప్రజలు సహకరించాలని కోరారు.



	 ప్రాజెక్టు ను చూస్త ుంటేబాధ, 
ఆవేదన కలుగుతోంది

	 ప్రాజెక్టు కు సంబంధించిన 
కీలక వివరాలను 
వెల్లడించిన   
ఏపీ సీఎం చంద్రబాబు 

హరీష్‌ రావు
హైదరాబాద్‌, జూన్‌ 17,  ప్రభాత సూర్యుడు:
గ్రూప్‌ జాబ్స్‌, నీట్‌ పరీక్ష, పెండిరగ్‌ జీతాలు, 
పింఛన్పై తెలంగాణ భవన్లో  మాజీ మంత్రి, 
ఎమ్మెల్యే హరీష్‌  విూడియాతో మాట్లా డారు. 
హరీష్‌ రావు మాట్లా డుతూ గ్రూప్‌ 1, గ్రూప్‌ 2 అభ్యర్థు లు, ని-
రుద్యోగులు బీఆర్‌ఎస్‌ కార్యాలయం వద్దకు వచ్చి తమ సమ-
స్యలను పరిష్కరించమని  వేడుకుంటున్నారు. పబ్లిక్‌ సర్వీస్‌ 
కమిషన్‌ చెరమ్ైన్‌ దగ్గరికి వెళ్తే అంతాప్రభుత్వం చేతుల్లో  ఉం -
దంటున్నారు. ప్రజా దర్బార్కు వెళ్లి కాళ్లవిూద పడ్డా  కనిక-
రించడం లేదు. నిరుద్యోగులకు మాట ఇచ్చిన కోదండరామ్‌ 
దగ్గరికి వెళ్లినా స్పందన లేదు. కొత్త  హావిూలను కాకుండా 
విూరు ఇచ్చిన హావిూలన అమలు చేయమని కోరుకుం-
టున్నారు. కాంగ్రెస్‌ నిరుద్యోగులకు లేనిపోని హావిూలిచ్చి 
రెచ్చగొట్టి అధికారంలోకి వచ్చింది. ఇప్పుడెందుకు మాట 
తప్పుతోంది?  నిరుద్యోగుల తరఫున ఐదు డిమాండ్‌ ప్రభు-
త్వంముందు పెడుతున్నాం. 1.గ్రూప్‌ 1కు 1:50 కాకుండా 
1:100 చొప్పున మెయిన్స్‌ కు అవకాశం ఇవ్వాలి. 2.గ్రూప్‌ 
2కు 2 ఉద్యోగాలు, గ్రూప్‌ 3కి 3 వేల ఉద్యోగాలు కలుపు -
తామన్న విూ మాట నిలబెట్టు కోవాలి. 3.పరీక్షకు పరీక్షకు 
మధ్య 2 నెలల గ్యాప్‌ ఉండాలి. జూలైలో డీఎస్సీ నిర్వహి-
స్తున్నారు. ఆగస్టు  7,8న గ్రూప్‌ 2 ఉంది. 7 రోజుల గ్యాప్‌ 
మాత్రమే ఉండడంతో ఒత్తిడితో సంగీత అనే అమ్మాయి 
ఆత్మహత్య చేసుకుంది. 4.ఏడాదిలోగా 2లక్షలు ఉద్యోగా-
లిస్తామని, జాబ్‌ కేలండర్‌ ఇస్తామని చెప్పారు. అధికారం-
లోకి వచ్చిన ఆరునెలలైనా జాబ్‌ కేలండర్‌ ఎందుకివ్వలేదు?  
హావిూని నిలబెట్టు కోవాలి. 5.25 వేల పోస్టు లతో కాకుండా 
11 వేల పోస్టు లతో డీఎస్సీఎందుకు ప్రకటించారు? మొత్తం 
25 వేల పోస్టు లతో మా డీఎస్సీ నిర్వహించాలి.పింఛన్లు :4 
వేల పింఛన్‌ ఇస్తామని చెప్పి 6 నెలలు దాటినా అమలు 
చేయడం లేదు. మే నెల పింఛన్‌ ఇంకా ఇవ్వలేదు. కేసీఆర్‌ 

ఇస్తున్నపింఛన్‌ కూడా ఎందుకివ్వడం లేదు. ఇంటికి రెండు 
పింఛన్లు  ఇస్తామని ఎందుకు అమలు చేయడం లేదు. 
పేదల పట్ల ఎందుకు ఇంత నిర్లక్ష్యం?క్క రాష్ట్రంలో కొత్తగా 
అధికారంలోకి వచ్చిన ముఖ్యమంత్రి పింఛన్‌ పెంచారు. 
ఆంధ్రప్రదేశ్లో  సాధ్యమైంది ఇక్కడెందుకు సాధ్యం కావడం -
లేదు. ఏపీని చూసి అయినా నేర్చుకోండి, బుద్ధి తెచ్చుకోం-
డి. ఒక్కొక్కరికి 12 వేలు కాంగ్రెస్‌ ప్రభుత్వం బాకీ పడిరది. 
ఈనెలకు కలిపి మొత్తం 16 వేలు ఇవ్వాలి.దివ్యాంగులకు 
దేశంలో ఎక్కడా లేని విధంగా 4 వేల పింఛన్‌ ఇచ్చింది 
కేసీఆర్‌ ప్రభుత్వం. విూ మాట ప్రకారం 6 వేలు ఇవ్వండి.
మేం అధికారంలోకి వచ్చినప్పుడు 28 లక్షల పింఛన్లు  ఉంటే 
దిగిపోయేనాటికి 44 లక్షల పింఛన్లు  ఉన్నాయి. ప్రతి ఏటా 
12 వేల కోట్లు  పింఛన్లు  కేటాయించాం. పెండిరగ్‌ ఫింఛన్‌ 
చెల్లించి కొత్త పింఛన్లు  మంజూరు చేయాలని అన్నారు. 

ఆశా వర్కర్లు , అంగన్వాడీల జీతాలుప్రతి నెల 1వ తేదీనే 
జీతాలు ఇస్తున్నామని ప్రభుత్వం చెబుతోంది. కానీ 
ఇవ్వడం లేదని ఆశావర్కర్లు , ఎన్‌ హెచ్‌ఎం ఉద్యోగులు 
ఆందోళన వ్యక్తం చేస్తున్నారు. 18వ తేదీన జీతాలిస్తున్నా-
రు. 1వ తేదీనే జీతాలిస్తే హైదరాబాద్‌ వచ్చి ఎందుకు 
దర్నా చేస్తారు?  గ్రామ పంచాయతీ పారిశుధ్య వర్కర్లకు 
5 నెలలుగా జీతాలు అందడం లేదు. తమ సొంత ఖర్చు-
లతో డీజిల్‌ పోయించుకుంటున్నామని ఆవేదన వ్యక్తం 
చేస్తున్నారు. సఫాయీ కార్మికలకంటే పేదలింకెవరు 
ఉంటారు. సీఎంఆర్‌ఎఫ్‌ కు సంబంధించి 65 వేల చెక్కులు 
ప్రింట్‌ అయి పంపిణీకి రెడీగా ఉన్నాయి. కేసీఆర్‌ బొమ్మ 
ఉందనే కారణంతో ఆపారు. విూ ఫొటో పెట్టి ఇవ్వండి. 
అంగన్వాడీ టీచర్లకు రెండు నెలలుగా జీతాలు రావడంలే -
దు. వాళ్లకు వేరే పనులు చెప్పి వేధిస్తున్నారు. అంగన్వాడీ 

టీచర్లకు దేశంలో ఎక్కువ జీతాలు కేసీఆర్‌ ఇచ్చారు. 
ఇప్పుడు ఆ వస్తున్న జీతం కూడా ఇవ్వడం లేదని అన్నారు. 
వ్యూస్‌ కోసం ఒక నాయకుడి నిబద్ధతను, నిజాయితీని దెబ్బ -
తీయకండి.సంచలనాల కోసం నాపై  విూడియా,సోషల్‌ 
విూడియా, యూట్యూబ్‌ ఛానల్‌ లో ఏవో ప్రచారం చేస్తు -
న్నారు. వర్కింగ్‌ ప్రెసిడెంట్‌ ను అయ్యానని,కాంగ్రెస్‌ లోకి, 
బీజేపీలోకి వెళ్తున్నానని ఏవేవో చెబుతున్నారు. దయచేసి 
ఇలాంటి తంబ్‌ నెయిల్స్‌ పెట్టండి. విూ లైక్స్‌ కోసం, వ్యూస్‌ 
కోసం ఒక నాయకుడి నిబద్ధతను, నిజాయితీని దెబ్బతీయ-
కండి. ఇలాంటివిమానుకోకపోతే లీగల్‌ చర్యలు  తీసుకోడా -
నికి  వెనుకాడబోం.

హావిూలిచ్చి రెచ్చగొట్టి  
అధికారంలోకి వచ్చిన కాంగ్రెస్‌ 

నీట్‌ పరీక్షపైనీట్‌ పరీక్షపై నీలినీడలు.
నీట్‌ పరీక్షపైనీట్‌ పరీక్షపై నీలినీడలు 
కమ్ముకున్నాయి. బీజేపీ హయాంలో సంపద 
కొందరి చేతుల్లో కి వెళ్లి నట్టే  విద్య కూడా కొందరి 
చేతుల్లో  వెళ్త ోంది. 24 లక్షల మంది విద్యార్థు లు, 
వారి తల్లిదండులు తీవ్ర ఆందోళన పడుతున్నారు.
రెండేళ్లు  నిద్రాహారాలు మాని చదువుకున్నారు. 
గ్రేస్‌ మార్కులు, పేపర్‌ లేకేజీ ఆందోళన 
కలిగిస్తు న్నాయి.గతంలో ఎన్నడూ లేనట్లు  67 
మందికి ఫస్ట్‌ ర్యాంకు ఎలా వస్త ుంది?  ఒకే 
సెంటర్లో  రాసిన ఆరుగురికి 720మార్కులెలా 
వచ్చాయి? గ్రేస్‌ మార్కులు కలిపిన 1563 మంది 
పేర్లు , క్రైటీరియా బయటపెట్టా లి. నీట్లో  గ్రేస్‌ 
మార్కుల విధానమే లేనప్పుడు ఎలా కలిపారు?  
ఫలితాలను పది రోజులు ముందుకు జరిపి, 
పార్లమెంటుఫలితాల రోజే ఎందుకు విడుదల 
చేశారు? ఎన్నో అనుమానాలున్నాయి. దీనిపై 
ప్రభుత్వం సీబీఐ, ఈడీ విచారణ ఎందుకు 
జరపడం లేదు? పేపర్‌ లీక్‌ కాకపోతే బిహార్‌, 
గుజరాత్లో  ఎందుకు అరెస్టు లు జరుగుతున్నాయి?  
తెలుగు విద్యార్థు లకు అన్యాయం జరక్కుండా 
బీజేపీ ఎంపీలు, మంత్రులు బండి సంజయ్‌, కిషన్‌ 
రెడ్డి స్పందించాలి. ఇంత ప్రధాన సమస్యమై 
విూరెందుకు మాట్లా డ్డం లేదు?  మెడికల్‌ 
ఎడ్యుకేషన్‌ చాలా కీలకం. పేదలకువైద్యవిద్య 
అందాలని మేం జిల్లాకొ క మెడికల్‌ కాలేజీ పెట్టాం .  
విూరు పేపర్లు  లీక్‌ చేసి పేదలకు అన్యాయం 
చేస్తు న్నారు. నీట్‌ అక్రమాలపై లోతైన విచారణ 
జరిపించాలని డిమాండ్‌ చేస్తు న్నామని అన్నారు.

పోలవరం జూన్‌ 17, ప్రభాత సూర్యుడు::
 ఆంధ్రప్రదేశ్‌కు జీవనాడిగా భావిస్తున్న 
పోలవరం ప్రాజెక్టు ని సందర్శించి సవిూక్షి 
నిర్వహించిన సీఎం చంద్రబాబు నాయుడు 
ప్రాజెక్టు కు సంబంధించిన కీలక వివరాలను 
వెల్లడిరచారు. పోలవరం ప్రాజెక్టు  పూర్తిగా 
అస్తవ్యస్తమైందని కీలక ప్రకటన చేశారు. ప్రా-
జెక్టు ను చూస్తుంటే బాధ, ఆవేదన కలుగుతోం-
దని, పోలవరం ప్రాజెక్టు ని ఏపీకి జీవనాడిగా 
భావించామని పేర్కొ?న్నారు.2014 ఎన్నికల్లో  
గెలిచిన తర్వాత దూరదృష్టితో పోలవరం 
ముంపు ప్రాంతంలోని తెలంగాణాకు చెందిన 
ఏడు మండలాలను ఏపీలో విలీనం చేయించా-
మని చంద్రబాబు గుర్తుచేశారు. నాటి ఎన్డీయే`2 
కేబినెట్‌ ప్రత్యేక ఆర్డినెన్స్‌ ద్వారా ఏడు మండలా-
లను ఏపీలో విలీనం చేయగలిగామని చంద్రబా -
బు ప్రస్తావించారు. అప్పటికే పోలవరం ప్రాజెక్టు  
చాలా సంక్షోభాల్లో  ఉందని, 2005లో వైఎస్సార్‌ 
ప్రారంభించిన ప్రాజెక్టు  పనులపై అప్పటికే అనేక 
ఆరోపణలు వచ్చాయని గుర్తుచేశారు. కాగా 
రాష్ట్ర విభజన తర్వాత పోలవరాన్ని జాతీయ 
ప్రాజెక్టు గా ప్రకటించారని చెప్పారు.ఇక డ్యామ్‌ 
ఎత్తు 45.72 విూటర్ల డ్యాం ఎత్తు ఉంటే 194 
టీఎంసీల నీరు నిల్వ ఉంటుందని, ఆ ఎత్తును 
తగ్గించడానికి ప్రయత్నించారని చంద్రబాబు 
అన్నారు. స్పిల్‌ వే ద్వారా 50 లక్షల క్యూసెక్కుల 

నీరు వెళ్లేలా డిజైన్‌ చేశామని, చైనాలో త్రీ గార్జి-
యస్‌ ప్రాజెక్టు  ద్వారా మాత్రమే అంత ఎక్కువ 
వాటర్‌ డిశ్ఛార్జి అవుతోందని పేర్కొన్నారు. 
అలాంటోళ్లు  రాజకీయాల్లో కి వస్తే ఇలా 
ఉంటుంది..రాజకీయాల్లో  ఉండ తగని వ్యక్తి 
రాజకీయాల్లో కి వస్తే ఇలాగే జరుగుతుందని 
మాజీ సీఎం జగన్‌పై సీఎం చంద్రబాబు తీవ్ర 
విమర్శలు గుప్పించారు. ‘‘ఆయన రావడం 
తప్పు కాదు. క్షమించరాని నేరం. అప్పటి నా 
కష్టాన్ని  బూడిదలో పోసిన పన్నీరు చేశారు. 
వైసీపీ ప్రభుత్వం రావడమే రివర్స్‌ టెండరింగ్‌ 
అన్నారు. అధికారంలోకి వచ్చిన ఐదు రో -
జుల్లో నే కాంట్రాక్టు  ఏజెన్సీని మార్చేశారు. 
2020 వరదల్లో  డయాఫ్రం వాల్‌ 35 శాతం 
పాడయ్యింది. రూ.480 కోట్లతో అత్యవస-
రంగా నిర్మిస్తే దానిని అలా చేశారు’’ అని  
వివరించారు.

పోలవరం ప్రాజెక్టు   
పూర్తిగా అస్తవ్యస్తమైంది

హైదరాబాద్‌, జూన్‌ 17,  ప్రభాత 
సూర్యుడు:తెలంగాణ రాజధాని, 
విశ్వనగరం హైదరాబాద్‌లో ట్రాఫిక్‌ 
సమస్య వాహనదాలు నరకం అనుభవి -
స్తున్నారు. ఇక వర్ష పడితే కిలోవిూటర్‌ 
ప్రయాణానికి కూడా గంట సమయం 
పడుతుంది. ఈ క్రమంలో ట్రాఫిక్‌ 
సమస్య పరిష్కాఆనికి సైబరాబాద్‌ 
పోలీసులు కొత్త విధానం అమలు చేస్తు -
న్నారు. ఐటీ కారిడార్‌లో ట్రాఫిక్‌ సమ-
స్యలు అధిగమించేందుకు గతంలోనూ 
అనేక ప్రయత్నాలు చేశారు. దీంతో 
కొంత వరకు ట్రాఫిక్‌ తగ్గినా పూర్తిగా 
పరిష్కారం కాలేదు. ఈ నేపథ్యంంలో 
కొత్త విధానాన్ని అమలు చేసేందుకు 
సైబరాబాద్‌ పోలీసులు సిద్ధమయ్యారు.
ట్రాఫిక్‌ నియంత్రణకు ఏరియల్‌ సర్వేలై-
న్స్‌ ద్వారా ట్రాఫిక్‌ పరిష్కరించనున్నా-
రు. ఇందుకు అత్యాధునిక సాంకేతిక 
ఉన్న అడ్వాన్స్‌డ్‌ డ్రోన్‌ కెమెరాలను 
ఉపయోగించాలని నిర్ణయించారు. 
100 విూటర్ల రేడియస్‌లో నుంచి డ్రోన్‌ 
కెమెరాను ఎగురవేసి ట్రాఫిక్‌ జంక్షన్‌ 
దగ్గర పరిస్థితిని పర్యవేక్షించేందుకు 
ఇవి ఎంతగానో ఉపయోగపడాయే-
ని అంటున్నారు.హైదరాబాద్‌లోని 
మూడు కమిషనరేట్ల పరిధిలో అత్యంత 

రద్దీగాఉండే ప్రాంతం సైబరాబాద్‌ ఐటీ 
కారిడార్‌. ప్రతీరోజు ఇక్కడ ట్రాఫిక్‌ 
సమస్య సర్వసాధారణం. వర్షం కురిస్తే 
సమస్య మరింత పెరుగుతుంది. వేలాది 
మంది పాఫ్ట్‌వేర్‌ ఉద్యోగులు ట్రాఫి-
క్‌లో చిక్కుకుంటున్నారు. ఈ సమస్యకు 
చెక్‌ పెట్టేందుకే సైబరాబాద్‌ పోలీసులు 
ఈ కొత్త డ్రోన్‌ టెక్నాలజీని వినియోగిం -
చనున్నారు. రద్దీగా ఉండే జంక్షన్లను 
టార్గెట్‌ చేసుకొని 100 విూటర్స్‌ 
రేడియస్‌ పరిధిలో ఈ డ్రోన్‌ కెమెరాను 
ఎగరవేసి ఇది చూపించే విజువల్స్‌ 
ఆధారంగా త్వరితగతిన సమస్య పరి -
ష్కరిస్తారు.డ్రోన్‌ టెక్నాలజీతో ట్రాఫిక్‌ 
సమస్యతోపాటు రోడ్డు  ప్రమాదాల 
నివారణకు కూడా దోహదపడుతుం-
దని పోలీసులు తెలిపారు. ప్రమాదం 
జరిగి వెంటనే ఘటన స్థలానికి త్వరి -
తగతిన పోలీసులు చేరుకునేందుకు 
ఈ టెక్నాలజీ ఉపయోగపడుతుంది. 
ప్రమాదం జరిగిన వెంటనే సంబంధిత 
పోలీసులను పంపించి ట్రాఫిక్‌ క్లియర్‌ 
చేయడంతోపాటు క్షతగాత్రులను ఆస్ప -
త్రికి తరలిస్తారు. ఇక రోడ్లపై ట్రాఫిక్‌ 
సమస్య ప్రారంభం కాగానే సవిూపం-
లోని ట్రాఫిక్‌ పోలీసులకు సమాచారం 
అందించి క్లియర్‌ చేస్తారు.

ఏరియల్‌ సర్వే లైన్స్‌ తో 
ట్రాఫిక్‌ నియంత్రణ 

హైదరాబాద్‌, జూన్‌ 17,  ప్రభాత 
సూర్యుడు:తెలంగాణ ప్రభుత్వం 
రిజిస్ట్రేషన్‌ చార్జీలను సవరించాలని 
నిర్ణయించింది. ఆగస్టు  ఒకటో తేదీ 
నుంచి వ్యవసాయ, వ్యవసాయేతర 
భూములు, స్థిరాస్తుల కొత్త రిజిస్ట్రేషన్‌ 
చార్జీలు అమలు చేయనుంది. రాష్ట్రం-
లో భూముల మార్కెట్‌ విలువలను 
సవరించాలని ప్రభుత్వం నిర్ణయిం-
చింది. దీనిలో భాగంగానే క్షేత్రస్థా యి -
లో విలువను అంచనా వేసేందుకు 
స్టా పులు?రిజిస్ట్రేషన్ల శాఖ కార్యాచరణ 
స్రారనంభించింది. పాత విలువను 
సవరించి కొత్త విలువను అమలులోకి 
తెచ్చేందుకు ఉన్న పరిస్థితులపై అధ్య-
యనం చేయాలని నిర్ణయించింది. 
జూన్‌ 18న అదనపు కలెక్టర్లు , ఆర్డీవో -
లతో ఈ శాఖ అధికారులు ప్రాథమిక 
సమావేశం నిర్వహించి కార్యక్రమం 
ప్రారంభిస్తారు.దశలవారీగా పరిశీ-
లన పూర్తిచేసి జూలై 1న కొత్త రిజిస్ట్రేష-
న్‌ చార్జీలు ఖరారు చేస్తారు. మండల, 
జిల్లా  స్థా యిలోని కమిటీల పరిశీలన 
అనంతరం ఆగస్టు  నుంచి కొత్త మార్కె -
ట్‌విలువలు అమలు చేసేలా స్టాం పు-
లు?రిజిస్ట్రేషన్ల శాఖ ఏర్పాట్లు  చేస్తోంది.
మార్గదర్శకాలు జారీ..
గ్రావిూణ ప్రాంతాలు, పట్టణ 
ప్రాంతాల వారీగా మార్కెట్‌ విలువల 
సవరణ సందర్భంగా అనుసరించా-
ల్సిన మార్గదర్శకాలను శనివారం 
స్టాం పులు?రిజిస్ట్రేషన్ల శాఖ కమిషనర్‌ 
నవీన్‌ మిట్టల్‌ జారీ చేశారు. రాష్ట్రవ్యా-
ప్తంగా రెవెన్యూ, పంచాయతీరాజ్‌, 
సర్వే?లాయండ్‌ రికార్డ్స్‌, పురపాలక 
శాఖ నుంచి సహకారం తీసుకోవాలని 
సూచించారు.
గ్రామాల్లో  కసరత్తు  ఇలా..
జాతీయ, రాష్ట్ర రహదారుల్లో  ఉన్న 
గ్రామాలను గుర్తిస్తారు. అక్కడ వ్యవ-
సాయేతర వినియోగానికి అనువైన 
ప్రాంతాలు, పరిశ్రమలు, సెజ్‌లు 
తదితర ప్రాంతాలను పరిగణనలోకి 
తీసుకుంటారు. ఆయా స్రాంతాల్లో  
బహిరంగ భూముల ధరలను లెక్క-
లోకి తీసుకుని మార్కెట్‌ విలువ నిర్ణ-
యిస్తారు.భూముల ధరలు క్రమంగా 
పెరగడం లేదా తగ్గుతుం డడాన్ని ప్ర -
త్యేకంగా పరిశీలిస్తారు. జిల్లా  రిజిస్ట్రా -
ర్లు , డీఐజీలు ఆ రీతులను గుర్తిస్తారు.
వ్యవసాయ భూముల విషయంలో 
రెవెన్యూ, పంచాయతీ అధికారుల 
సూచనలు తీసుకుని బహిరంగ 
మార్కెట్‌ ధరలపై అంచనాకు వస్తారు.
పట్ట ణ ప్రాంతాల్లో  ఇలా..
ఇక మున్సిపాలిటీలు, మున్సిపల్‌ 

కార్పొరేషన్లలో స్థా నిక ప్రాంతాలను 
అనుసరించి విలువను నిర్ధా రిస్తా -
రు. వాణిజ్య ప్రాంతాలు, ప్రధాన 
రహదారుల లాంటి ఏరియాల్లో  ఆ 
ప్రాంతానికి అనుగుణంగా విలువను 
నిర్ణయిస్తారు. కాలనీలు, అంతర్గత 
రహదారుల ప్రాంతాలు, మౌలిక 
వసతులు?అభివృద్ధి చెందిన ప్రాం-
తాల్లో నూ పాత విలువతో పోల్చి అవ-
సరమైతేనే సవరిస్తారు. పెంపు లేదా 
తగ్గింపు కూడా చేసే వీలు ఉంది. పుర -
పాలక, నగరపాలక సంస్థల్లో  కొత్తగా 
చేరిన గ్రామాల్లో  స్థా నిక విలువను బట్టి 
క్షేత్రస్థా యి ధరలను ప్రతిబింబించేలా 
సవరణ చేస్తారు. శాఖల వారీగా సవి-
ూక్షలు నిర్వహిస్తున్న ఆయా శాఖల 
నుంచి రావాల్సిన బకాయిలు సవిూ -
కరిస్తున్నారు. ఈ క్రమంలో భూముల 
విలువ పెంపుపైనా దృష్టి పెట్టా రు. 
భూముల విలువ పెంచడం ద్వారా 
రిజిస్ట్రేషన్ల ద్వారా వచ్చే ఆదాయం 
పెరుగుతుందని భావిస్తున్నారు. ప్ర-
స్తుతం ఖజానాకు వచ్చే ఆదాయంలో 
మద్యం మొదటి స్థా నంలో ఉండగా, 
రిజిస్ట్రేషన్ల ద్వారా వచ్చే ఆదాయం 
తర్వాతి స్థా నంలో ఉంది. ఈ నేపథ్యం -
లోనే భూముల విలువ పెంచాలని 
రేవంత్‌ సర్కార్‌ భావిస్తోంది. తద్వారా 
భారీగా ఖజానాకు నిధులు వస్తాయని 
అంచనా వేస్తోంది.భూముల విలువ 
పెంపు విషయంలోనూ రేవంత్‌రెడ్డి 
జాగ్రత్తలు తీసుకోవాలని నిపుణులు 
సూచిస్తున్నారు. ఏపీలో 2019లో 
అధికారంలోకి వచ్చిన జగన్‌మోహ-
న్‌రెడ్డి మూడు నాలుగుసార్లు  భూముల 
విలువలు సవరించారు. దీంతో ప్రభు-
త్వానికి ఆదాయం పెరిగింది కానీ, సా -
మాన్యులకు ఎలాంటి లబ్ధి కలుగలేదు. 
దీంతోపాటు ల్యాడ్‌ టైటిలింగ్‌ యాక్ట్‌ 
అమలు కూడా మొన్నటి ఎన్నికల్లో  
జగన్‌ ఓటమికి కారణమయ్యాయి.
విలువ ఉన్న ప్రాంతాల్లో  పెంచాలి..
భూముల విలువ పెంపు అంటే 
.. డిమాండ్‌ ఉన్న ప్రాంతాల్లో నే 
పెంచాలి. డిమాండ్‌ లేని ప్రాంతాల్లో  
భూముల విలువ పెంచితే అది ప్రభు -
త్వంపై వ్యతిరేకతకు దారితీస్తుందని 
నిపుణులు అంటున్నారు. ఇందుకు 
జగన్‌ చేసిన ప్రయోగమే నిదర్శన-
మంటున్నారు. జూన్‌ 15 లేదా 18న 
నిర్వహించే కేబినెట్‌ విూటింగ్‌లో 
భూముల విలువలు సవరించే 
అవకాశం ఉందని తెలుస్తున్న నేప-
థ్యంలో సీఎం రేవంత్‌ ఆలోచించి 
నిర్ణయం తీసుకోవాలని నిపుణులు  
సూచిస్తున్నారు.

షెడ్యూల్‌ ఇదీ..
జూన్‌ 18న రెవెన్యూ, మున్సిపల్‌, పంచాయతీరాజ్‌, సర్వే అధికారులో 
సమావేశం. 
జూన్‌ 23న మార్కెట్‌ విలువల సవరణ పూర్తి. 
జూన్‌ 25న పునః సవిూక్ష 
జూన్‌ 29న కమిటీ ఆమోదం. 
జూలై 1న వెబ్‌సైట్‌లో సవరించిన విలువల ప్రదర్శిన. 
జూలై 20 వరకు సలహాలు, సూచనలు, అభ్యంతరాల స్వీకరణ, పరిష్కారం. 
జూలై 31న శాఖ వెబ్‌సైట్‌లో కొత్త  ధరల అప్‌డేషన్‌. 
ఆగస్టు  1 నుంచి సవరించిన ధరలు అమలు.

ఆగస్టు  1 నుంచి 
కొత్త  రిజిస్ట్రేషన్‌ చార్జీలుమెదక్‌ ఘటన విషయంలో రాష్ట్ర  ప్రభుత్వం 

పోలీసుల తీరు సరికాదు
బీజేపీ శాసనసభాపక్ష నేత ఏలేటి 

మహేశ్వర్‌ రెడ్డి విమర్శ
హైదరాబాద్‌, జూన్‌ 17,  ప్రభాత సూర్యుడు:విద్యుత్‌ విచారణ 
కమిషన్‌ ఎదుట మాజీ సిఎం కేసిఆర్‌ హాజరు కాకుండా, అసలు 
కమిషన్‌ కు విచారణ జరిపే అర్హత లేదంటూ విమర్శించడాన్ని 
బిజెపి శాసనసభాపక్ష నేత ఏలేటి మహేశ్వర్‌ రెడ్డి తీవ్రంగా తప్పు 
పట్టా రు.గత ప్రభుత్వ హయాంలో  జరిగిన విద్యుత్‌ కొనుగోలు 
ఒప్పందాలు, పవర్‌ ప్లాం ట్ల ఏర్పాటు అంశాలపై కాంగ్రెస్‌ 
సర్కారు ఏర్పాటు చేసిన కమిషన్‌ ముందు కేసీఆర్‌ హాజరై 
వివరణ ఇచ్చి ఉంటే ఆయనకే గౌరవంగా ఉండేదని,  అసలు 
వివరణ ఇవ్వకుండా, విచారణ కమిషన్‌ నే విమర్శిస్తూ... లేఖ 
రాయడం విచారణ వ్యవస్థలను  అగౌరవపరచడమే అని, పదేళ్లు  
ముఖ్యమంత్రిగా పనిచేసిన కేసిఆర్‌ తీరు  అప్రజాస్వామికమని 
మహేశ్వర్‌ రెడ్డి ఆక్షేపించారు. అసలు తన పాలనలో విద్యుత్‌ 
రంగంలో తప్పులే జరగకపోతే కమిషన్‌ ముందు హాజరై 
వివరాలు చెప్పడానికి కేసిఆర్‌ కు భయం ఎందుకని ప్రశ్నించా -
రు.ఏకంగా విచారణ కమిషన్‌ నే తప్పుపడుతూ... మాజీ సిఎం 
కేసీఆర్‌ ఎదురుదాడి చేస్తుంటే...ముఖ్యమంత్రిరేవంత్‌ రెడ్డి, 
ఉప ముఖ్యమంత్రి భట్టి విక్రమార్క ఎందుకు స్పందించడం 
లేదనీ ప్రశ్నించారు. ప్రభుత్వం వేసిన కమిషన్‌ నే కెసిఅర్‌ తప్పు 
పడుతుంటే ఎందుకు మౌనంగా ఉంటున్నారో అర్థం కావడం లే-

దన్నారు. విద్యుత్‌ రంగంలో అక్రమాలపై సీబీఐ విచారణతో 
అసలు వాస్తవాలు బయటకు వచ్చే అవకాశం ఉన్నా... రాష్ట్ర 
ప్రభుత్వం ఎందుకు మాజీ జడ్జీతో విచారణ కమిషన్‌ వేసిందో 
అర్థం కావడం లేదన్నారు. ఇప్పటికైనా వాస్తవాలు బయటకు 
రావాలంటే రాష్ట్ర ప్రభుత్వం సీబీఐ విచారణ కోరి తమ చిత్త శుద్ధి 
నిరూపించుకోవాలని డిమాండ్‌ చేశారు.ఇక ఈ విషయంలో 
మాజీ విద్యుత్‌ శాఖ మంత్రి జగదీశ్‌ రెడ్డి వాఖ్యలు సరికావన్నా -
రు. కమిషన్‌, విచారణ వ్యవస్థలను గౌరవించాల్సిన బాధ్యత 
అందరిపై ఉందన్నారు. తప్పులు జరగనప్పుడు వాస్తవాలు 
కమిషన్‌ ముందు చెప్పడానికి భయం ఎందుకని ప్రశ్నించారు.

కమిషన్‌ కు విచారణ జరిపే అర్హత లేదనటం 

కెసిఆర్‌ అవివేకానికి నిదర్శనం

కేంద్ర హోం మంత్రిత్వ శాఖ 
సోమవారం కీలక నిర్ణయం
న్యూఢల్లీ,జూన్‌ 17,  ప్రభాత సూర్యుడు: రియాసి ఉగ్రదాడి 
కేసు విషయంలో కేంద్ర హోం మంత్రిత్వ శాఖ సోమవారం 
కీలక నిర్ణయం తీసుకుంది. ఈ దాడి కేసు దర్యాప్తును జాతీయ 
దర్యాప్తు సంస్థ (ఎన్‌ఐఏ)కు అప్పగించింది. ఈ ఉగ్ర దాడిపై 
చట్టవ్యతిరేక కార్యకలాపాలకు సంబంధించిన కేసు ఇప్పటికే 
ఎన్‌ఐఏ నమోదు చేసిన విషయం విధితమే. ఈ ఉగ్ర దాడి వెనుక 
పెద్ద కుట్ర ఉందని ఎన్‌ఐఏ భావిస్తుంది. ఆ క్రమంలో ఈ కేసును 
అన్ని కోణాల్లో  దర్యాప్తు చేస్తుంది.మరోవైపు ఈ దాడితో సంబం-
ధముందని భావిస్తున్న 50 మంది అనుమానితులను భద్రతా 
దళాలతోపాటు పోలీసులు ఇటీవల అరెస్ట్‌ చేసి.. ప్రశ్నిస్తున్నారు. 
ఇక ఈ దాడిలో కీలకంగా వ్యవహరించిన ముగ్గు రు ఉగ్రవాదు -
లకు సంబంధించిన ఊహా చిత్రాలను పోలీసులు విడుదల 
చేశారు. నిందితులకు సంబంధించిన సమాచారం అందిస్తే 
రూ. 20 లక్షల రివార్డ్‌ అందజేస్తామని ప్రభుత్వం ప్రకటించిన 
సంగతి తెలిసిందే.జూన్‌ 9వ తేదీన జమ్ము కాశ్మీర్‌ రియాసీలోని 
శివ ఖోరి నుంచి కాట్రాకు భక్తులతో వెళ్తున్న బస్సుపై ఉగ్రవా-

దులు ఆకస్మాత్తుగా కాల్పులు జరిపారు. దీంతో డైవర్‌ వేగాన్ని 
పెంచడంతో బస్సు లోయలో పడిపోయింది. ఈ ఘటనలో 9 
మంది భక్తులు మరణించారు. మరో 33 మంది తీవ్రంగా 
గాయపడ్డా రు.అయితే ఈ ఘటన జరిగిన సమయంలోనే న్యూ-
ఢల్లీిలో రాష్ట్రపతి భవన్‌లో ప్రధానిగా నరేంద్ర మోదీ ప్రమాణ 
స్వీకారం చేశారు. ఇక ఈ దాడిపై సమాచారం అందుకున్న 
ప్రధాని మోదీ.. వెంటనే సహాయక చర్యలు చేపట్టా లని ఆ రాష్ట్ర 
ఉన్నతాధికారులను ఆదేశించారు.ఇటీవల జమ్ము కాశ్మీర్‌లో 
వరుసగా ఉగ్రవాద దాడులు జరుగుతున్నాయి. ఈ నేపథ్యం-
లో ఆ రాష్ట్రంలో శాంతి భద్రతలపై కేంద్ర హోం శాఖ మంత్రి 
అమిత్‌ షా అధ్యక్షతన ఆదివారం న్యూఢల్లీిలో ఉన్నతస్థా యి 
సమావేశం జరిగింది. ఉగ్రవాద దాడులను అణిచివేసేందుకు 
కఠిన చర్యలు తీసుకోవాలని ఉన్నతాధికారులకు కేంద్ర మంత్రి 
అమిత్‌ షా సూచించారు.అలాగే జూన్‌ 29వ తేదీ నుంచి అమ-
ర్నాథ్‌ యాత్ర ప్రారంభం కానుంది. ఈ నేపథ్యంలో అంతర్జా -
తీయ సరిహద్దు లతోపాటు నియంత్రణ రేఖ వద్ద భారీగా భద్రత 
దళాలను మోహరించాలని ఉన్నతాధికారులను అమిత్‌ షా  
ఆదేశించారు.

రియాసి ఉగ్రదాడి కేసు 
ఎన్‌ఐఏకు అప్పగింత

 విజయవాడ జూన్‌ 17, ప్రభాత సూర్యుడు: 
ఈవిఎంలను హ్యాక్‌ చేయొచ్చని ఇటీవల ఎలాన్‌ 
మస్క్‌ చేసిన వ్యాఖ్యలు సంచలనం అయ్యాయి. 
ఈవిఎంల హ్యాకింగ్‌ పై పలువురు పలు 
రకాలుగా స్పందించారు. ఇటీవల రాహుల్‌ 

గాంధీ కూడా స్పందించారు. ప్రస్తుతం ఆంధ్ర -
ప్రదేశ్‌ బిజెపి చీఫ్‌ పురందేశ్వరి కూడా స్పందిం-
చారు. దమ్ముంటే ఇండియాలోని ఈవిఎంలను 
హ్యాక్‌ చేసి చూపాలని ఎలాన్‌ మస్క్‌ కు సవాలు 
విసిరారు. 

దమ్ముంటే ఇండియాలోని 
ఈవిఎంలను హ్యాక్‌ చేసి చూపాలి 
 ఎలాన్‌ మస్క్‌ కు పురందేశ్వరి సవాలు

మళ్లీ తెరపైకిఈవీఎంలు
లోక్‌ సభ, రాష్ట్ర అసెంబ్లీ ఎన్నికల ఫలితాలపై ఓడిపోయిన వారి నుంచి అనేక 
అనుమానాలు వచ్చాయి. తప్పక గెలుస్తామని భావించి ఓడినవారు అంతిమంగా 
ఈవీఎంల సామర్్థ యంపై అనుమానాలు వ్యక్తం చేశారు. ఫలితాలు వెలువడి పది 
రోజులు గడిచిపోయినా ఇప్పటికీ ఈవీఎం హ్యాక్‌ అంశంపై చర్చ జరుగుతూనే 
ఉన్నది. తాజాగా రాహుల్‌ గాంధీ కూడా దీనిపై రియాక్ట్‌ అయ్యారు. ప్రముఖ టెక్‌ 
దిగ్గజం, టెస్లా  సీఈవో ఎలన్‌ మస్క్‌ చేసిన ట్వీట్‌ రీట్వీట్‌ చేస్తూ రాహుల్‌ గాంధీ 
తన అభిప్రాయాన్ని జోడిరచారు.‘మనం ఈవీఎంలను తప్పకుండా పక్కనపెట్టా -
లి. వీటిని మనుషులు లేదా ఏఐ (కృత్రిమ మేధా) హ్యాక్‌ చేసే ముప్పు కొంచెమే 
ఉన్నా అది గంభీరమైన ప్రభావం వేస్తుంది’ అని ఎలన్‌ మస్క్‌ ట్వీట్‌ చేశారు. దీనికి 
స్పందనగా.. రాహుల్‌ గాంధీ రియాక్ట్‌ అవుతూ.. భారత దేశంలో ఈవీఎంలు బ్లా క్‌ 
బాక్స్‌ వంటివని, వీటిని పరిశీలించడానికి ఎవరికీ అనుమతి ఇవ్వరని కామెంట్‌ 
చేశారు. భారత ఎన్నికల విధానంలో పారదర్శకతపై ఆందోళనకర అభ్యంతరాలు 
వస్తున్నాయని పేర్కొన్నారు. వ్యవస్థలు వాటి జవాబుదారీతనాన్ని చూపలేకపో -
యినప్పుడు ప్రజాస్వామ్యం వట్టి బూటకంగా లేదా మోసపోయే ముప్పు ఎక్కు-
వగా ఉంటుందని వివరించారు.ఈ ట్వీట్‌కు మిడ్‌ డే పేపర్‌ క్లిప్‌ను జతచేశారు. 
ఏక్‌నాథ్‌ షిండే వర్గాని కి చెందిన శివసేన ఎంపీ రవీంద్ర వాయికర్‌ బావమరిది 
ఫోన్‌ వాడి ఈవీఎం అన్‌లాక్‌ చేశాడన్న ఆరోపణలతో వచ్చిన కథనాన్ని జోడిర-
చారు. ఈవీఎంలను కౌంటింగ్‌ చేసేటప్పుడు అన్‌లాక్‌ చేయడానికి ఉపయోగించే 
ఓ ఎన్నికల అధికారి ఫోన్‌ను రవీంద్ర వాయికర్‌ బావమరిది మంగేశ్‌ పందిల్కర్‌ 
ఉపయోగించాడని, కౌంటింగ్‌ కేంద్రంలో ఆ ఫోన్‌ ద్వారా ఈవీఎంను అన్‌లాక్‌ 
చేయడానికి అవసరమైన ఓటీపీని జెనరేట్‌ చేశాడన్న ఆరోపణలు వచ్చాయి. 
అందువల్లే ఉద్ధవ్‌ ఠాక్రే వర్గం ఎంపీ అభ్యర్థి అమోల్‌ గజానన్‌ కిర్తీకర్‌ కేవలం 
48 ఓట్లతో ఓడిపోయాడనే వాదనలు వచ్చాయి. ఇందుకు సంబంధించిన పేపర్‌ 
క్లిప్‌ను జత చేసి రాహుల్‌ పై ట్వీట్‌ చేశారు.ఈవీఎంలను హ్యాక్‌ చేసే ముప్పు 
ఉన్నదని, బ్యాలెట్‌ పద్ధతి బెటర్‌ అనే చర్చ దేశ విదేశాల్లో నూ ఉన్నది. అమెరికా 
అధ్యక్ష ఎన్నికల్లో  స్వతంత్ర అభ్యర్థిగా పోటీ చేస్తున్న జూనియర్‌ రాబర్ట్‌ ఎఫ్‌ కెన్నెడీ 
ఇందుకు సంబంధించి ఓ ట్వీట్‌ చేశారు. పూర్టో  రికో ప్రైమరీ ఎన్నికల్లో  వందలాది 
సంఖ్యలో అవకతవకలు జరిగాయని విూడియాలో కథనాలు వస్తున్నాయని ట్వీట్‌ 
చేశారు. ఈ ట్వీట్‌ పై ఎలన్‌ మస్క్‌ స్పందిస్తూ.. ఈవీఎంలను ఎన్నికల ప్రక్రియలో 
ఉపయోగించకూడదని పేర్కొన్నారు.అలాగే.. మాజీ కేంద్రమంత్రి రాజీవ్‌ చంద్ర-
శేఖర్‌ కూడా ఈ అంశంపై ట్విట్టర్‌ వేదికగా రియాక్ట్‌ అయ్యారు. ఎలన్‌ మస్క్‌ది 
చాలా జెనరలైజేషన్‌ స్టేట్‌మెంట్‌ అని, ఆయన అభిప్రాయంలో ఎవరూ సురక్షి -
తమైన డిజిటల్‌ హార్డ్‌వేర్‌ను తయారు చేయలేరు.. కానీ, ఇది తప్పు అని ట్వీట్‌ 
చేశారు. భారత్‌లా సరైన ఈవీఎంలను తయారు చేయవచ్చని, అవసరమైతే ఎలన్‌ 
మస్క్‌కు ట్యూటోరియల్‌ చెప్పడానికి కూడా రెడీ అన్నట్టు గా కామెంట్‌ చేశారు. 
ఇందుకు ఎలన్‌ మస్క్‌ రియాక్ట్‌ అవుతూ.. దేన్నైనా హ్యాక్‌ చేయవచ్చని స్పష్టం 
చేశారు. టెక్నికల్‌గా ఎలన్‌ కామెంట్‌ సరైందేనని పేర్కొంటూ ఆ సంభాషణ, సం -
దర్భాలు వేరని పేర్కొన్నారు. ఏదైనా సాధ్యమేనని బీజేపీ నేత రాజీవ్‌ చంద్రశేఖర్‌ 
అన్నప్పుడు భారత ఈవీఎంలు హ్యాక్‌కు గురికావని ఎలా చెబుతారని కాంగ్రెస్‌ 
యూత్‌ ప్రెసిడెంట్‌ శ్రీనివాస్‌ బీసీ రియాక్ట్‌ అయ్యారు.కొన్ని గంటలుగా ట్విట్టర్‌లో 
ఈవీఎం అనే పదం ట్రెండిరగ్‌లోనే ఉంది. ఇక మరో అడుగు ముందు కేసీ ఈవీఎం -
లను శకుని పాచికలు అని.. ఎటు కావాలంటే అటు పడుతున్నాయని జగన్‌ రెడ్డి 
కొత్త మాట చెబుతున్నారు. ఆయన పార్టీ నేతలు కూడా అదే చెబుతున్నారు. ఇదే 
జగన్‌ 2019 ఎన్నికల తరవతా ఈవీఎంలను ఎలా సపోర్టు  చేశారో వీడియోలు 
వైరల్‌ అవుతున్నాయి. ఇప్పుడు తనకు ఫలితాలు అనుకూలంగా రాకపోయే 
సరికి .. ఈవీఎంల విూద నిందలేస్తున్నారు. ఈవీఎంలపై నమ్మకం లేదు కాబట్టి 
ఇక నుంచి ఎలాంటి ఎన్నికలు జరిగినా ఈవీఎంలు వాడితే మాత్రం.. ఎన్నికలు 
బహిష్కరిస్తే మంచిదన్న సలహాలు ఆ పార్టీకి వస్తున్నాయి. వైసీపీకి 151 సీట్లు  
వచ్చినప్పుడు ఈవీఎంలపై బోలెడంత నమ్మకం ఉంటే? ఇప్పుడు ఫలితాలు వచ్చిన 
తర్వాత మాత్రం అపనమ్మకం వ్యక్తం చేస్తున్నాయి. పార్టీ నేతలతో డ్రామాలాడి -
స్తున్నారు. ఈవీఎంలపై ఓడిపోయిన ప్రతి ఒక్కరికీ అనుమానాలు వస్తున్నాయి. 
టీడీపీ అధినేత కూడా ఈవీఎంలపై పోరాడారు. అప్పట్లో  వైసీపీ నేతలు ఎగతాళి 
చేశారు. ఇప్పుడు వారే ఈవీఎంలపై అనుమానాలు వ్యక్తం చేస్తున్నారు. ఇలా 
చేయడం కన్నా ఈవీఎంలతో నిర్వహించే ఎన్నికలన్నింటినీ బహిష్కరించడం 
ద్వారా నిరసన వ్యక్తం చేస్తే .. వాటిపై అనుమానాలున్న ఇతర పార్టీలు కూడా కలసి 
వచ్చే అవకాశం ఉందని అంచనా వేస్తున్నారు

న్యూఢల్లీ, జూన్‌ 17,  ప్రభాత సూర్యుడు:

దేశవ్యాప్తంగా సంచలనంగా మారిన నీట్‌ యూజీ పేపర్‌ 
లీక్‌ అంశంలో తవ్వేకొద్దీ విస్తుపోయే విషయాలు బయట-
పడుతున్నాయి. బిహార్‌ కేంద్రంగా పేపర్‌ లీకేజీ జరిగినట్లు  
సిట్‌ విచారణలో తేలినట్లు  జాతీయవిూడియాలో కథనాలు 
వస్తున్నాయి. నీట్‌ ప్రశ్నపత్రం లీకైనట్లు  వదంతులు రాగా.. 
కేంద్రం, నేషనల్‌ టెస్టింగ్‌ ఏజెన్సీ(ఔుం) వాటిని తోసిపుచ్చిం -
ది. అయితే, నీట్‌ ప్రశ్నపత్రం లీకేజీ ఆరోపణలపై దర్యాప్తున -
కు బిహార్‌ ప్రభుత్వం సిట్‌ను ఏర్పాటుచేసింది. సిట్‌ చేపట్టిన 
దర్యాప్తులో సంచలన విషయాలు వెలుగులోకి వస్తున్నాయి. 
నీట్‌ పేపర్‌ లీక్‌  చేసినందుకు కొందరు అభ్యర్థు లు రూ.30 
లక్షల చొప్పున చెల్లించినట్లు  జాతీయ విూడియాలో వార్తలు 
వస్తున్నాయి.నీట్‌ పేపర్‌ లీకేజీకి సంబంధించి బిహార్‌లో 
ఇప్పటివరకు 14 మందిని సిట్‌ అధికారులు ఇప్పటికే 
అరెస్టు  చేశారు. అదుపులోకి తీసుకున్నవారిలో బిహార్‌ 
ప్రభుత్వ విభాగంలో పనిచేసే ఓ జూనియర్‌ ఇంజినీర్‌ 
కూడా ఉన్నట్లు  తెలుస్తోంది. పేపర్‌ లీక్‌ గ్యాంగ్‌తో కలిసి 
అక్రమాలకు పాల్పడినట్లు , కొందరు నీట్‌ అభ్యర్థు ల 
కుటుంబసభ్యులతోనూ టచ్‌లో ఉన్నట్లు .. ఆ జూనియర్‌ 
ఇంజినీర్‌ విచారణలో అంగీకరించినట్లు  తెలుస్తోందిమే 
4న బిహార్‌లోని రామకృష్ణనగర్‌ పోలీస్‌స్టేషన్‌ పరిధిలోని 
ఓ పాఠశాలలో ఈ ముఠా నకిలీ పరీక్ష సెషన్‌ను నిర్వహిం -
చింది. ఇక్కడ సమాధానాలతో కూడిన నీట్‌ ప్రశ్నపత్రాలను 
అభ్యర్ధు లకు పంపిణీ చేసింది. ఈ పేపర్‌ కోసం కొంతరు 
అభ్యర్థు లు రూ.30 లక్షల నుంచి రూ.32 లక్షల వరకు 
ముడుపులు ఇచ్చారు. మొత్తం 35 మంది అభ్యర్ధు లకు ఈ 
ప్రశ్నాపత్రాలు అందాయి. అనంతరం ఆ ప్రశ్నాపత్రాలను 
అదే పాఠశాలలో కాల్చివేసినట్లు  విచారణలో వెల్లడైందని 
జాతీయ విూడియా కథనాలు వస్తున్నాయి. విచారణలో 
భాగంగా నీట్‌ పేపర్‌ లీక్‌ అయినట్లు  భావిస్తోన్న పాఠశాల 
నుంచి కాలిపోయిన ప్రశ్నపత్రం అవశేషాలను అధికా -
రులు స్వాధీనం చేసుకున్నారు. విచారణలో నిందితులు 
నేరాన్ని అంగీకరించినట్లు  విశ్వసనీయ సమాచారం. 
కేసుకు సంబంధించి విచారణ ముమ్మరంగా సాగుతోంది. 

మొత్తం 13 మంది నీట్‌ అభ్యర్థు లు ఈ పేపర్‌ లీక్‌లో 
భాగస్వాములైనట్లు  అధికారులు గుర్తించారు. ఇందులో 
నలుగురిని ఇప్పటికే అరెస్టు  చేయగా.. మరో 9 మందికి 
తాజాగా నోటీసులు జారీ చేశారు. వీరు జూన్‌ 17, 18 
తేదీల్లో  విచారణకు హాజరుకావాలని ఆదేశించారు. నీట్‌ 
పరీక్ష జరిగినప్పటి నుంచి అన్ని వివాదాలే కనిపిస్తున్నాయి. 
ఒకవైపు పేపర్‌ లీక్‌, మరోవైపు గ్రేస్‌ మార్కులు ఇవ్వడం, 
మరో కేంద్రంలో ఒక విూడియం బదులు మరో విూడియం 
ప్రశ్నపత్రం ఇవ్వడం ఇలా పరీక్ష రోజు నుంచి ఏదో ఒక వార్త 
వినిపిస్తూనే ఉంది. పేపర్‌ లీక్‌ వార్తలు కొట్టిపడేసిన కేంద్రం, 
ఎన్టీఏ.. వివాదం సుప్రీంకోర్టుకు  చేరడంతో 1563 మంది 
విద్యార్థు లకు గ్రేస్‌ మార్కులు రద్దు  చేసింది. నీట్‌ ఫలితా-
ల్లో  అక్రమాలపై ఆరోపణలు రావడంతో.. స్పందించిన 
కేంద్రం వెంటనే నలుగురు సభ్యులతో ప్రత్యేక కమిటీని 
వేసింది. ఈ కమిటీ విచారణ జరిపి కేంద్రానికి నివేదిక 
సమర్పించింది. కమిటీ ఇచ్చిన నివేదికలోని నిర్ణయాలను 
కేంద్రం జూన్‌ 13న సుప్రీంకోర్టుకు  వివరించింది. పరీక్ష 

సమయంలో కోల్పోయిన సమయానికి పరిహారంగా గ్రేస్‌ 
మార్కులు పొందిన ఆ 1563 మంది విద్యార్థు ల స్కోర్‌ 
కార్డు లను రద్దు  చేస్తున్నట్లు  కోర్టుకు  వెల్లడిరచింది. యూజీ 
పరీక్షను రద్దు  చేయాలని, పరీక్ష నిర్వహణలో చోటు చేసుకు-
న్న అవకతవకలపై న్యాయస్థా నం పర్యవేక్షణలో సీబీఐ లేదా 
ఇతర స్వతంత్ర సంస్థతో దర్యాప్తు జరిపించాలని కోరుతూ 
సుప్రీంకోర్టు లో పిటిషన్‌ దాఖలైంది. నీట్‌ పరీక్ష రాసినవా-
రిలో 20 మంది విద్యార్థు లు ఈ పిటిషన్‌ వేశారు. ఇప్పటికే 
నీట్‌ పరీక్షలో అక్రమాలపై సుప్రీంకోర్టు తో పాటు.. వివిధ 
హైకోర్టుల్లో   పలు పిటిషన్లు  దాఖలైన సంగతి తెలిసిందే.
సాల్వార్‌ గ్యాంగ్‌ పనే
నీట్‌ ప్రశ్నపత్రం లీకేజీ కావడం.. దేశవ్యాప్తంగా సంచల -
నంగా మారింది. బీహార్‌ రాజధాని పాట్నా కేంద్రంగా ఈ 
పేపర్‌ లీకేజీ జరిగిందని వార్తలు వినిపిస్తున్నాయి. కొన్ని 
జాతీయ విూడియా సంస్థలు పరిశోధనాత్మక కథనాలను 
ప్రసారం చేస్తున్నాయి. అయితే ఈ వ్యవహారంలో సాల్వర్‌ 
గ్యాంగ్‌ పేరు ప్రముఖంగా వినిపిస్తోంది. సాల్వర్‌ గ్యాంగ్‌ 

ఉత్తరప్రదేశ్‌, బీహార్‌, జారఖ్ండ్‌ అంటే రాష్ట్రా లలో పోటీ 
పరీక్షల సమయంలో పేపర్‌ లీ కేజీలకు యత్నిస్తుంటాయి. 
అభ్యర్థు ల వద్ద డబ్బులు వసూలు చేసి.. వారికి ఈ పేపర్లను 
అమ్ముతుంటాయి. రహస్య ప్రాంతాలలో ప్రశ్నలకు సమా-
ధానాలు ఎప్పటికప్పుడు వల్లె వేయిస్తూ ఉంటాయి. తీరా 
పరీక్ష సమయానికి పరీక్ష కేంద్రానికి తీసుకెళ్తుంటాయి. ఈ 
వ్యవహారాన్ని రెండవ కంటికి తెలియకుండా జరుపుతుం-
టాయి. ఈ గ్యాంగ్‌ కు జాతీయస్థా యిలో నెట్వర్క్‌ ఉంది.. 
ఉదాహరణకు నీట్‌ పరీక్షనే తీసుకుంటే.. 

30 లక్షలకు 
నీట్‌ అమ్మేశారు

పాట్నా ప్రాంతాల్లో  ఏర్పాటు చేసిన పరీక్షా కేంద్రాల 
వద్ద  సూపరింటెండెంట్‌ లకు భారీగా డబ్బు ఆశ 
చూపించారు. వారిని తమ వలలో వేసుకున్నారు. 
సూపరింటెండెంట్‌ లకు ప్రశ్న పత్రాలు చేతికి 
రాగానే వారు సాల్వర్‌ గ్యాంగ్‌ కు చేరవేశారు. ఆ 
ప్రశ్న పత్రాలను వివిధ సబ్జెక్టు ల్లో  నిపుణులైన 
వారితో పరిష్కరించి.. ఆ సమాధానాలను 
విద్యార్థు లతో బట్టి  కొట్టిం చారు. ఆ తర్వాత ఆ 
విద్యార్థు లను నేరుగా పరీక్షా కేంద్రాల వద్దకు 
తీసుకెళ్లి, పరీక్ష రాయించారు. హర్యానా లో ఒకే 
పరీక్ష కేంద్రంలో ఏడుగురు విద్యార్థు లకు 
జాతీయస్థాయి  ర్యాంకులు రావడం విశేషం. 
ఇందులో కొంతమంది విద్యార్థు లకు నేషనల్‌ 
టెస్టింగ్‌ ఏజెన్సీ 717, 719 మార్కులు వేయడం 
అనుమానాలకు తావిస్తు న్నది.ఈ సాల్వర్‌ గ్యాంగ్‌ 
ఇప్పుడు మాత్రమే కాదు, గతంలో బిహార్‌ టీచర్‌ 
రిక్రూట్‌ మెంట్‌ లోనూ ఇదే తీరుగా పని చేసింది. 
ఈ గ్యాంగ్‌ లో నితీష్‌ కుమార్‌ అనే వ్యక్తిని బీహార్‌ 
పోలీసులు పట్టు కున్నారు. అయితే అతడిని 
విచారిస్తే.. నీట్‌ వ్యవహారం బయటపడిరది. 
అయితే ఇందులో ఇంకా ఎన్ని పెద్ద  తలకాయలు 
ఉన్నాయో అంతు పట్ట డం లేదని బీహార్‌ 
పోలీసులు అంటున్నారు. మరోవైపు నీట్‌ పరీక్ష 
రద్దు చేసి, కొత్తగా నిర్వహించాలని, నేషనల్‌ 
టెస్టింగ్‌ ఏజెన్సీ కి ఆదేశాలు ఇవ్వాలని.. 20 మంది 
విద్యార్థు లు సుప్రీంకోర్టు ను ఆశ్రయించారు.. 
అంతేకాదు ఈ పరీక్షలో 620 కి మించి మార్కులు 
సాధించిన విద్యార్థు ల నేపథ్యాన్ని 
పరిశీలించేందుకు ఒక స్వతంత్ర సంస్థతో పోస్ట్‌ 
ఎగ్జా మ్‌ అనాలసిస్‌ నిర్వహించాలని వారు 
సుప్రీంకోర్టు కు విన్నవించారు..నీట్‌ పరీక్షలో 
అక్రమాల నేపథ్యంలో జూన్‌ 19, 20 తేదీలలో 
దేశవ్యాప్తంగా సమ్మె నిర్వహించేందుకు ఆల్‌ 
ఇండియా స్టూ డెంట్స్‌ అసోసియేషన్‌ 
పిలుపునివ్వడం విశేషం.

హైదరాబాద్‌, జూన్‌ 17, ప్రభాత సూర్యుడు:
కేసీఆర్‌ కుటుంబ సభ్యులు ఒక్కొక్కరూ కేసుల్లో  ఇరు-
క్కుంటున్నారు. ఇప్పటికే లిక్కర్‌ కేసులో తీహార్‌ జైలులో 
ఉన్న కవితకు తోడు కేసీఆర్‌ కు కూడా పవర్‌ కొనుగోళ్లపై 
నోటీసులు ఇచ్చారు. ఇప్పుడు కేటీఆర్‌ ఆయన కొడుకు 
హిమాన్షు  వంతు కూడా వచ్చింది. తాజాగా బీఆర్‌ఎస్‌ 
వర్కింగ్‌ ప్రెసిడెంట్‌ కేటీఆర్‌ కు హైకోర్టు  నోటీసులు 
ఇచ్చింది. కేటీఆర్‌ ఎన్నిక చెల్లదంటూ కేటీఆర్‌ పై పోటీచే -
సిన కాంగ్రెస్‌ అభ్యర్థి కెకె మహేందర్‌ రెడ్డి, లగిశెట్టి శ్రీనివాస్‌ 
లు విడివిడిగా కోర్టుకు  పిటిషన్లు  దాఖలు చేశారు. ఆయన 
తప్పుడు అఫిడవిట్‌ దాఖలు చేశారని ఆరోపించారు. అఫి-
డవిట్‌ ప్రకారం తనపై భార్య, మైనర్‌ కుమార్తె మాత్రమే 
ఆధారపడ్డా రని అఫిడవిట్లో  కేటీఆర్‌ పేర్కొన్నారని, గత 
ఏడాది జులైలో మేజర్‌ అయిన కొడుకు హిమాన్షు  తనపై 
ఆధారపడలేదని తెలిపారన్నారు. అయితే సిద్ధిపేట జిల్లా  
మర్కుక్‌ మండలం వెంకటాపూర్‌ లో 4 ఎకరాలు, ఎర్రవ -
ల్లిలో 32.15 ఎకరాలు కొనుగోలు చేసేందుకు హిమాన్షు  
వరుసగా రూ.10.50 లక్షలు, రూ.88.15 లక్షలు చెల్లించా -
డని , గత ఏడాది మేజర్‌ అయిన హిమాన్షు కు ఎవరి ఆర్థిక 
సహకారం లేకుండా అంత డబ్బు ఎలా వచ్చిందని ఆరోపిం -
చారు. అఫిడవిట్లో  నిజాలు దాచిన కేటీఆర్ను అనర్హు డిగా ప్ర-

కటించాలని కోరారు. వాదనల అనంతరం ప్రతివాదులకు 
నోటీసులు జారీ చేసిన న్యాయమూర్తి తదుపరి విచారణను 
నాలుగు వారాలకు వాయిదా వేశారు.వాస్తవానికి లోక్‌ సభ 
ఎన్నికల్లో  పోటీ చేసే అభ్యర్ధు లు బీ ఫామ్‌ అందుకోవడమే 
ఆలస్యం నామినేషన్‌ దాఖలు చేయడం, ఎన్నికల్లో  పోటీ చేసి 
విజయం సాధించడమే తరువాయి అనుకుంటే పొరపాటే. 
నామినేషన్‌ సందర్భంగా అభ్యర్థు లు సమర్పించే అఫిడవిట్‌ 
విషయంలో జాగ్రత్త పడకపోతే చిక్కులు తప్పవు. అఫిడవి-
ట్‌?లో రాసే ప్రతీ అక్షరం, పొందు పరిచే ప్రతీ విషయం 
ఆ అభ్యర్థిని నీడలా వెంటాడుతాయి. ఏమైనా పొరపాట్లు  
జరిగితే ఎన్నిక రద్దవ్వడమే కాదు ఆ తరువాత ఎన్నికల్లో  
పోటీ చేసేందుకు కూడా వీలుండదని హెచ్చరిస్తోంది కేంద్ర 
ఎన్నికల సంఘం.తాము ఎన్నుకోబోయే అభ్యర్థికి సంబం-
ధించిన అన్ని వివరాలను తెలుసుకోవడం ఓటర్ల హక్కు. 
అందుకే పోటీ చేసే అభ్యర్థు లు తమ ఆస్తులు, అప్పులు, 
తమపై ఉన్న కేసుల వివరాలను ఎన్నికల అధికారికి ఇవ్వ-
డంతో పాటు విూడియా ద్వార ప్రజలకు తెలపాలన్నది ఈసీ 
నిబంధన. ఇదే ఇప్పుడు కేటీఆర్‌ అఫిడవిట్‌ విషయంలోనూ 
టెన్షన్‌ పెడుతోంది. ఒకవేళ ఏదైనా తప్పుడు సమాచారం 
దాస్తే.. ఆ తరువాత కోర్టు  కేసులు ఎదుర్కోవాల్సి వస్తుంద-
ని ఆ పార్టీ నేతలు ఆందోళన చెంతున్నారు. నామినేషన్‌ 

సందర్బంగా దాఖలుచేసే అఫిడవిట్‌ విషయంలో చాలా 
అప్రమత్తంగా వ్యవహరించాల్సి ఉంటుందని ఎన్నికల 
సంఘం సూచిస్తోంది. 2018 అసెంబ్లీ ఎన్నికల్లో  కొందరు 
ఎమ్మెల్యేలుగా గెలిచినప్పటికీ, అఫిడవిట్లలో చేసిన కొన్ని 
పొరపాట్లకు కోర్టు ల చుట్టూ  తిరగాల్సి వచ్చింది. దీంతో ఈ 
సారి అలాంటి పొరపాట్లు  చేయకుండా జాగ్రత్త పడాలని 
ఎన్నికల ముందే ఈసీ అభ్యర్థు లను హెచ్చరిస్తూ వస్తోంది-
.ఈ సారి లోక్‌ సభ ఎన్నికల్లో  పోటీ చేసే అభ్యర్ధు లు దాఖలు 
చేసే అఫిడవిట్ల విషయంలో కేంద్ర ఎన్నికల సంఘం. 
కఠిన నిబంధనలు విధించిన సంగతి విధితమే. అఫిడవి -
ట్‌లో ఏ ఒక్క కాలమ్‌ను నింపకుండా ఖాళీగా ఉంచవద్దని 
ఈసీ స్పష్టం చేసింది. అభ్యర్థు లు తమపై నమోదైన క్రిమి-
నల్‌ కేసుల వివరాలను ప్రజలకు బహిరంగా తెలపాలనే 
నిబంధన సైతం 2013 నుంచి అమల్లో కి తెచ్చింది కేంద్ర 
ఎన్నికల సంఘం. నామినేషన్‌ దాఖలు చేసిన తర్వాత 
పోలింగ్‌కు రెండు రోజుల ముందుగా స్థాని కంగా ఉన్న 
న్యూస్‌ పేపర్లు , న్యూచ్‌ ఛానల్స్‌?లో ప్రకటనల ద్వారా క్రిమి-
నల్‌ కేసుల వివరాలను ప్రజలకు తెలపాల్సి ఉంటుంది. అది 
కూడా ఏ ముక్కూ మొఖం తెలియని పత్రికలు, ఛానల్స్‌?లో 
కాకుండా ప్రముఖంగా కనిపించేలా మూడు సార్లు  ప్రకటన-
లు ఇవ్వాలి. ఇలా ప్రజలకు అన్ని వివరాలను తెలియజేయ-

కుండా ఉద్దేశపూర్వకంగా దాచిపెట్టినట్టయితే ప్రజా ప్రాతి -
నిధ్య చట్టం 1951 ప్రకారం ఎన్నికల్లో  పోటీ చేసేందుకు 
లేదంటే గెలిచిన తరువాత అనర్హతకు గురవుతారని ఎన్ని-
కల సంఘం తేల్చిచెప్పింది.ఇప్పుడు కేటీఆర్‌ వ్యవహారంలో 
ఒకవేళ తప్పుడు సమాచారం అని తేలితే ఏం జరగుతుం-
దో అని పార్టీ వర్గా లు ఆందోళన పడుతున్నాయి. ఎన్నికల 
సమయంలో అభ్యర్థు లు సమర్పించే అఫిడవిట్‌లో తప్పులు 
ఉంటే తర్వాత తిప్పలు పడాల్సి వస్తుంది. 2023లో కొత్తగూ -
డం ఎమ్మెల్యే వనమా వెంకటేశ్వరరావుపై హైకోర్టు  అనర్హత 
వేటు వేసింది. 2018 ఎన్నికల సమయంలో తప్పుడు అఫి -
డవిట్‌ సమర్పించారని ప్రత్యర్థు లు కో ర్టుకు  వెళ్లడంతో న్యా-
యమూర్తి ఈ మేరకు తీర్పు వెల్లడిరచారు. తర్వాత ఆయన 
సుప్రీం కోర్టును  ఆశ్రయించారు. ఆర్మూర్‌ ఎమ్మెల్యే రాకేశ్‌రె -
డ్డి శాసనసభ ఎన్నికల సమయంలో సమర్పించిన అఫిడ-
విట్‌లో తప్పుడు సమాచారం ఇచ్చారని కాంగ్రెస్‌ అభ్యర్థి 
వినయ్‌కుమార్‌రెడ్డి, బీఆర్‌ఎస్‌ అభ్యర్థి ఆశన్నగారి జీవ-
న్‌రెడ్డి హైకోర్టుకు  వెళ్లా రు. అభ్యర్థు లు ఫారం?26లో అన్ని 
రకాల వివరాలను పొందుపర్చాలి. ఇందులో ఆస్తి, కేసులు, 
లావాదేవీల వివరాలు వెల్లడిరచాల్సి ఉంటుంది. తప్పుడు 
సమాచారం ఇస్తే న్యాయపరంగా చిక్కులు ఎదుర్కొవాల్సి 
 ఉంటుంది.

కేటీఆర్‌ తప్పుడు అఫడవిట్‌ పై ఫైట్‌

నల్గ ోండ, జూన్‌ 17, ప్రభాత సూర్యుడు:

సంచలనంగా మారిన ఫోన్‌ ట్యాపింగ్‌ వ్యవహారం ఉమ్మడి 
నల్లగొండ జిల్లా  పోలీసులను వణికిస్తోంది. మునుగోడు బై 
పోల్‌ సమయంలో అప్పటి అధికార బీఆర్‌ఎస్‌ కు పోలీసులు 
అనుకూలంగా వ్యవహరించి పెద్ద మొత్తంలో డబ్బును 
చేరవేసినట్లు  సీట్‌ విచారణలో బయట పడుతోంది. సీట్‌ 
దర్యాప్తు.. బీఆర్‌ఎస్‌?కు వంతపాడిన పోలీసు అధికారు-
ల్లో  వణుకు పుట్టిస్తోంది. దీంతో మునుగోడు ఉప ఎన్నిక 
జిల్లా  పోలీసుల మెడకు ఉచ్చుగా మారుతోంది. సీట్‌ 
విచారణలో వెలుగు చూస్తున్న అక్రమాల మకిలీ జిల్లా  
పోలీసు యంత్రాంగం మొత్తానికి అంటుకుంటోంది. 
రాష్ట్రవ్యాప్తంగా తీవ్ర దుమారం రేపుతున్న ఫోన్‌ ట్యాపింగ్‌ 
వ్యవహారంపై సీట్‌ దర్యాప్తులో రోజుకో కొత్త అంశం వె -
లుగులోకి వస్తోంది. ఉమ్మడి నల్లగొండ జిల్లా లో ఎన్నికల 
సమయంలో బీఆర్‌ఎస్‌ అభ్యర్థు లకు అనుకూలంగా పోలీస్‌ 
పెద్దలు డబ్బులు చేరవేశారని విమర్శలు ఉన్నాయి. ఫోన్‌ 
టాపింగ్‌ కేసులో నిందితులుగా ఉన్న ఐదుగురు అధికా -
రులు గతంలో ఉమ్మడి నల్గ ొండ జిల్లా లో పనిచేసిన వారే. 
ఎస్‌ఐబి మాజీ చీఫ్‌ ప్రభాకర్‌రావు 2015లో నల్లగొండ 
జిల్లా  ఎస్పీగా పనిచేశారు. టాస్క్‌ఫోర్స్‌ మాజీ డీసీపీ రాధా-
కిషన్‌ రావు నల్లగొండలో ఓఎస్డి గా పని చేశారు. ఏఎస్పీలు 
తిరుపతన్న, భుజంగరావులు కూడా ఉమ్మడి నల్లగొండ 
జిల్లా లో పలు ప్రాంతాల్లో  పనిచేశారు. డిఎస్పి ప్రణీత్‌ రావు.. 
ఎస్సైగా జిల్లా లో పలు ప్రాంతాల్లో  పనిచేశారు. సీఐ గట్టు  
మల్లు  కూడా నల్గ ొండ జిల్లా లో పనిచేశారు.ఫోన్‌ ట్యాపింగ్‌?-
పై సీట్‌ చేపట్టిన విచారణలో అనేక విస్తుపోయే అంశాలు 
వెలుగు చూస్తున్నాయి. అప్పటి అధికార బీఆర్‌ఎస్‌?తో 

అంటకాగినందుకు జిల్లా లో పనిచేసిన పోలీస్‌ అధికారుల 
మెడకు ఫోన్‌ ట్యాపింగ్‌ వ్యవహారం ఉచ్చు బిగిస్తోంది. 
ఉన్నతాధికారుల ఓరల్‌ ఆదేశాలతో అప్పటి అధికార బీఆ-
ర్‌ఎస్‌?కు రాత్రి వేళల్లో  పోలీసులు పెద్ద మొత్తంలో డబ్బును 
చేరవేశారని ఆరోపణలు వినిపిస్తున్నాయి. మునుగోడు బై 
పోల్‌?లో డబ్బు చేరవేసిన వ్యవహారం బయటపడటంతో 
అధికారులను చిక్కుల్లో  పడేసింది. స్పెషల్‌ బ్రాంచ్‌ వ్యవ-
హారాలను పర్యవేక్షించిన డీఎస్పీ ఆదేశాలతోనే తాను 
డబ్బులు చేరవేసిన వాహనానికి ఎస్కార్ట్‌ వ్యవహరించిన 
ఓ కానిస్టేబుల్‌ వాంగ్మూలం ఇవ్వడం అధికారుల్లో  వణుకు 
పుట్టిస్తోంది.ఫోన్‌ ట్యాపింగ్‌ వ్యవహారంలో నిందితులుగా 
ఉన్న పోలీస్‌ అధికారులు అందరూ ఉమ్మడి నల్లగొండ 
జిల్లా లో పనిచేశారు. దీంతో ఫోన్‌ ట్యాపింగ్‌?పై దర్యాప్తు 
చేస్తున్న సిట్‌.. రెండు నెలల కిందటే జిల్లా  కేంద్రంలోని 
టాస్క్‌ ఫోర్స్‌?లో పనిచేస్తున్న ముగ్గు రు పోలీసులను వి-
చారించింది. ఇందులో ఒకరి వాంగ్మూలం ఆధారంగా 
మునుగోడు బైపోల్‌?లో ఫోన్‌ ట్యాపింగ్‌ ద్వారా ఎవరి 
డబ్బును పట్టుకున్నా రు? ఎవరిని బెదిరించి వసూళ్లకు 
పాల్పడ్డా రు? అనే అంశాలపై విచారణ చేపట్టింది. అయితే 
కానిస్టేబుల్‌ వాంగ్మూలం పోలీస్‌ అధికారుల మెడకు చు-
ట్టు కుంటోంది.మునుగోడు ఉపఎన్నికల సమయంలో 
డబ్బును చేరవేసిన వాహనం ఎవరిదన్న కోణంలోనూ 
స్పెషల్‌ ఇన్వేస్టిగేషన్‌ టీం (సిట్‌) విచారణ జరుపు-
తోంది. టాస్క్‌ ఫోర్స్‌ కానిస్టేబుల్‌ ఇచ్చిన వాంగ్మూలం 
ఆధారంగా డబ్బు చేరవేత అంశాన్ని లోతుగా దర్యాప్తు 
చేస్తోంది. డబ్బు తరలింపుకు ఉపయోగించింది. పోలీసు 
అధికారులు వాహనమా? అన్న కోణంలో విచారిస్తున్నట్లు  

తెలిసింది. మునుగోడు ఉప ఎన్నికల్లో  డబ్బు చేరవేతకు 
సంబంధించిన మరిన్ని వివరాలు తెలిస్తే ఫోన్‌ ట్యాపింగ్‌ 
కేసుకు మరింత బలం చేకూరే అవకాశం ఉంది.ఫోన్‌ 
ట్యాపింగ్‌ పాల్గొ న్న పోలీసులు జిల్లా లో బెదిరింపులు, 
వసూళ్లకు పాల్పడినట్లు  వెలుగులోకి వచ్చింది. విపక్ష 
నేతల ఫోన్లతోపాటు రైస్‌ మిల్లర్లు , రియల్‌ ఎస్టేట్‌ వ్యాపా-
రులు, గంజాయి వ్యాపారులు, ఇతర పరిశ్రమల యజ-
మానుల ఫోన్లు  ట్యాపింగ్‌ చేసినట్లు గా దర్యాప్తు బృందం 
గుర్తించింది. ఫోన్‌ ట్యాపింగ్‌ ఆధారంగా మిల్లర్లు , రియల్‌ 
ఎస్టేట్‌ వ్యాపారులు, గంజాయి వ్యాపారులను బెదిరించి 
కానిస్టేబుళ్లు  భారీ అక్రమాలకు పాల్పడ్డా రట. అక్రమ 
దందాలు చేసే రైస్‌ మిల్లర్ల నుంచి నెలవారీ మామూళ్లు , 
పేకాట శిబిరాల నిర్వాహకుల నుంచి వసూళ్లు  చేసేవారనే 
ఆరోపణలున్నాయి. రౌడీ షీటర్‌?తో కలసి టాస్క్‌ ఫోర్స్‌ 
పోలీసులు భూ దందాలు, సెటిల్మెంట్లు  చేసినట్లు  అధికా -
రులు నిర్ధారించా రు.ఫోన్‌ ట్యాపింగ్‌ వ్యవహారంపై స్పెషల్‌ 
ఇన్వెస్టిగేషన్‌ టీం (సీట్‌) దర్యాప్తును ముమ్మరం చేసింది. 
ఫోన్‌ ట్యాపింగ్‌ ఆధారంగా ప్రతిపక్షాల డబ్బు పట్టు కో -
వడం, వ్యాపారులను బ్లా క్‌ మెయిల్‌ చేయడం వంటి 
అంశాలను ప్రభుత్వం సీరియస్‌?గా తీసుకుంటే మరిన్ని 
అరెస్టు లు ఉండే అవకాశం ఉంది. అవసరమైతే అప్పుడు 
పనిచేసిన ఉన్నతాధికారుల అరెస్టు లు ఉండే అవకాశాన్ని 
కొట్టిపారేయలేమని పోలీసు శాఖకు చెందిన ఉన్నతాధికా -
రులు చెబుతున్నారు. ఫోన్‌ ట్యాపింగ్‌ వ్యవహారంలో రో-
జురోజుకు కొత్త కోణాలు వెలుగు చూస్తుండడంతో అటు 
పోలీసు శాఖలో, ఇటు రాజకీయ వర్గాల్లో   తీవ్ర కలకలం  
సృష్టిస్తోంది.

పోలీసుల మెడకు 
మునుగోడు ఉపఎన్నిక’ ఉచ్చు 

కొత్త  క్రిమినల్‌ చట్టా లు 
జూలై 1 నుంచి అమలు -
 కేంద్ర మంత్రి అర్జు న్‌ మేఘ్వాల్‌ వెల్లడి 

న్యూఢల్లీ, జూన్‌ 17, ప్రభాత సూర్యుడు:
మూడు కొత్త క్రిమినల్‌ చట్టా లు భారతీయ న్యాయ్‌ సంహిత, భారతీయ సురక్షా 
సంహిత, భారతీయ సాక్ష్య అభినయం,ఈ ఏడాది జూలై 1 నుంచి అమల్లో కి 
రానున్నట్టు  కేంద్ర న్యాయ శాఖ సహాయ మంత్రి అర్జు న్‌ మేఘ్వాల్‌  ఆదివారం 
నాడు తెలిపారు. ఐపీసీ, సీఆర్‌పీసీ, ఇండియన్‌ ఎవిడెన్స్‌ యాక్ట్‌లలో మార్పు 
జరిగిందని, తగిన సంప్రదింపుల ప్రక్రియ,లా కమిషన్‌ నివేదిక ఆధారంగా 
మూడు చట్టాల్లో  నూ మార్పులు చేశామని చెప్పారు. మూడు చట్టా లు కొత్త 
పేర్లతో అమల్లో కి వస్తాయని, ఈ చట్టా లకు సంబంధించి అన్ని రాష్ట్రాల్లో  నూ 
తగిన శిక్షణ ఇస్తామని చెప్పారు. ఇందుకు అసవరమైన శిక్షణను బ్యూరో 
ఆఫ్‌ పోలీస్‌ రీసెర్చ్‌ అండ్‌ డవలప్‌మెంట్‌ (బిపిఆర్డి) అందిస్తుందని చెప్పారు. 
జ్యుడిషియల్‌ అకాడవిూలు, నేషనల్‌ లా యూనివర్శిటీలకు సైతం శిక్షణ 
ఉంటుందని, దేశంలో క్రిమినల్‌ జస్టిస్‌ వ్యవస్థ సమర్ధవంతంగా పనిచేసేందుకు 
ఈ మూడు కొత్త చట్టా లు కీలకమని మంత్రి మేఘ్వాల్‌ తెలిపారు. కాగా, భారతీయ 
నాగరిక్‌ సురక్ష సింహత కింద నేరాల తీవ్రతను బట్టి పోలీసు కస్టడీని 15 రోజుల 
నుంచి 90 రోజులకు పొడిగించనున్నారు. భారతీయ న్యాయ సంహితలో 358 సె -
క్షన్లు , ఐపీసీలో 511 సెక్షన్లకు బదులుగా ఉంటారు. బిల్లు లో కొత్తగా 20 నేరాలను 
కూడా చేర్చారు. భారతీయ నాగరిక్‌ సురక్ష సంహితలో 532 సెక్షన్లు   సీఆర్‌పీసీ-
లోని, 484 సెక్షన్ల స్థా నే ఉంటాయి. 177 ప్రొవిజన్లను బిల్లు లో మార్పు చేశారు. 
9 కొత్త సెక్షన్లు , 39 సబ్‌ సెక్షన్లు  చేర్చారు. భారతీయ సాక్ష్య అభియాన్‌లో 14 సెక్ష-
న్లను మార్చడం, తొలగించడం జరిగింది. ఇందులో 170 ప్రొవిజన్లు  ఒరిజనల్‌, 
ప్రొవిజన్లు  167, ఉండగా, 24 ప్రొవిజన్లను మార్చారు. రెండు కొత్త ప్రొవిజన్లు , 
ఆరు సబ్‌ ప్రొవిజన్లు  చేర్చగా, ఆరు ప్రొవిజన్లను బిల్లు  నుంచి తొలగించారు. ము-
ఖ్యమంగా మహిళలు, పిల్లలపై జరుగుతున్న నేరాలకు వ్యతిరేకంగా కట్టు దిట్టమైన 
మార్పులను కొత్త చట్టాల్లో   తీసుకువచ్చారు.

చంద్రబాబును చూసి నేర్చుకోండి 
	 రేవంత్‌ రెడ్డి చెప్పిన 

	 మొదటి సంతకం ఏమైంది 
	 బీఆర్‌ఎస్‌ నేత హరీష్‌ రావు 

ఆసక్తికర వ్యాఖ్యలు

హైదరాబాద్‌, జూన్‌ 17, (న్యూస్‌ పల్స్‌)
పింఛన్ల పెంపు విషయంలో ఏపీ సీఎం చంద్ర-
బాబు నాయుడిని చూసైనా తెలంగాణ సీఎం 
రేవంత్‌ రెడ్డి నేర్చుకోవాలంటూ మాజీ మంత్రి, 
బీఆర్‌ఎస్‌ నేత హరీష్‌ రావు ఆసక్తికర వ్యాఖ్య-
లు చేశారు. ఎన్నికలకు ముందు చెప్పినట్టే 
చంద్రబాబు నాయుడు రూ.4 వేలకు పింఛన్లు  
పెంచారని.. ఆ మేరకు మొదటి సంతకం పెట్టా -
రని గుర్తుచేశారు. రేవంత్‌ రెడ్డి చెప్పిన మొదటి 
సంతకం ఏమైందని ప్రశ్నించారు. ఏపీని 
చూసైనా నేర్చుకోవాలని.. రూ.4 వేల పింఛన్లు  
తక్షణం ఇవ్వాలని డిమాండ్‌ చేశారు. రాష్ట్రంలో 
నిరుద్యోగుల పక్షాన, గ్రూప్స్‌ అభ్యర్థు ల పక్షాన 
బిఆర్‌ఎస్‌ పార్టీ పోరాటం చేస్తుందన్నారు. వచ్చే 
ఆరు నెలల్లో  చెప్పిన మాట ప్రకారం కాంగ్రెస్‌ 
సర్కారు రెండు లక్షల ప్రభుత్వ ఉద్యోగాల భర్తీ 
పూర్తి చేయాలని డిమాండ్‌ చేశారు,కాగా తాను 
పార్టీ మారుతున్నట్టు  జరుగుతున్న ప్రచారంలో 
వాస్తవం లేదని హరీష్‌ రావు స్పష్టంచేశారు. 
తాను కాంగ్రెస్‌, బిజెపిలో చేరుతున్నానంటూ 
ఇష్టానుసా రంగా సోషల్‌ విూడియాలో వార్తలు 


